
Усыгъэр  зи  гум
щыпсэу

Бэрбэч ХьэтIутIэ и цIэр 
зезыхьэ Къэбэрдей-Балъ-
къэр къэрал университе-
тым щызэфIах егъэджэны-
гъэ, щIэныгъэ-къэхутэны-
гъэ лэжьыгъэ купщIа фIэ-
хэм нэмыщI, шэщIауэ 
що кIуэкI щIалэгъуалэм 
гъэ сэныгъэ яхэлъхьэным, 
абыхэм я лъэпкъ зэхэ-
щIыкIым нэхъри зегъэу-
жьыным хуэгъэпса Iуэху-
гъуэ куэди. ЕджапIэ нэ-
хъыщхьэм и егъэджа-
кIуэхэмрэ студентхэмрэ 
дапщэщи жыджэру хэтщ 
къэрал махуэгъэпсым 
къыщыхэгъэбелджылыкIа 
махуэщIхэу студент щIалэ-
гъуалэм яхуэпхь хъунухэм. 

АПХУЭДЭ Iуэху зехьэкIэ 
екIум и щапхъэщ КъБКъУ-м 
иджыблагъэ къыщызэра-
гъэпэща зэIущIэ хьэлэ-
мэтыр. Телелъэмыж Iэма-
лыр къагъэсэбэпу, зэпсэ-
лъащ, я Iуэхухэр зэ ры-
щытымкIэ зэдэгуэшащ 
КъБКъУ-м и филогие къу-

ШколакIуэхэм
я олимпиадэ

АДЫГЕЙ. Адыгеймрэ Краснодар 
краймрэ я еджакIуэу 100 хэтащ «Псыр 
псэ хэлъ хьэжщ» географие олимпиа- 
дэм.

АПХУЭДЭ зэпеуэр къызэрегъэпэщ 
 АКъУ-м естествознаниемкIэ и факуль-
тетым гео графиемкIэ и кафедрэм. Зэпе-
уэм я зэфIэкI щеплъыжынущ республи-
кэмрэ Краснодар краймрэ я школхэм я 
еханэ-епщIанэ классхэм щеджэхэр. 

Аруан щIыналъэм и лIы-
кIуэхэмрэ Белоруссием и Го-
мель областым хыхьэ Ка-
линковичи къалэм щып сэу-
хэмрэ гъатхэпэм и 30-м 
 зэ пэIэщIэу зэпсэлъащ, теле-
лъэмыж Iэмалыр къа гъэ-
сэбэпри. Iуэхур ирагъэ-
кIуэкIащ Урысеймрэ Бело-
руссиемрэ я зэкъуэтыны-
гъэм и махуэм ирихьэлIэу. 
Ди лъэныкъуэмкIэ ар къы-
зэрагъэпэщащ Техник ныб-
жьыщIэхэм я станцым и 
унафэщIхэмрэ дзэ-патриот 
гъэсэныгъэмкIэ «Хэкупсэ» 
центрым и Iэтащхьэ Гулэ-
жын Беслъэнрэ.

ЗЭПЫЩIЭНЫГЪЭР иригъэ-
кIуэкIащ усакIуэ Сокъур Рим-
мэ. Белоруссием и лъэны-
къуэкIэ зэхыхьэр къызэригъэ-
пэщащ Крупинэ Светланэ. 

Iуэху дахэм хэтащ Къэбэр-
дей-Балъкъэрым и «Эдель-
вейс» (Нарткъалэ), «Родник» 
(Май щIыналъэ) клубхэмрэ 
Белоруссием и «Бумеранг» 
клубымрэ. Фигу къэдгъэ кIы-
жынщи, ди щIыналъэмрэ 
Хойникскэ районымрэ я иужь-
рей апхуэдэ зэпыщIэ ныгъэр 
Техник ныбжьы щIэ хэм я стан-
цым дзэ-хэкупсэ гъэ сэ ны-
гъэмкIэ и центрым нэ гъабэ 

Урысейм и полк уахъ тыншэм къыхилъ хьащ «Дэ а 
фэеплъым дыхуэпэжщ» уры сейпсо зэхьэзэхуэр. Ар 
къызэрагъэпэщ Щэнхабзэ жэрдэмхэр ядэIыгъыным-
кIэ президент фондыр къа дэIэпыкъуу.

ЗЭПЕУЭМ хэтыну ирагъэ бла гъэ Къэбэрдей-Балъкъэ-
рым и музыкантхэри, макъамэтххэри, уэрэджыIакIуэхэри. 
Зэпеуэм егъэ хьын хуейщ Хэку зауэшхуэм хэтахэм я лIы -
гъэм, СВО-м и лIыхъужьхэм хузэхалъхьа я Iэдакъэ-
щIэкIхэр.

Урысейм и полк уахътыншэм и штаб нэхъыщхьэм и 
унафэщIхэм ящыщ, УФ-м и Къэрал Думэм и депутат Цу-
наевэ Еленэ зэ рыжиIэмкIэ, зэпеуэр щIэблэхэм я зэпыщIэ-
ныгъэм и дамыгъэ хъунущ, абы и кIэух Iыхьэр Совет за-
уэлIым и фэеплъу Ржевск щыIэм зэрыщрагъэкIуэкIынуми 
мыхьэнэшхуэ иIэщ. «А фэеплъым цIыхухэм, псом хуэ-
мыдэу щIалэгъуалэм, ягу къегъэкIыж  Хэку зауэшхуэм 
щыгъуэ совет цIыхубэм яхэлъа лIыгъэмрэ ТекIуэныгъэм 
щIата уасэр зыхуэдизымрэ. Аращ мы Iуэхур абдеж къы-
щызэщIэткъуэжыну щIэдгъэбелджылар», - къыхегъэщ 
абы.

Театрымрэ киномрэ я актёр, журналист Мамаев Михаил 
жиIащ зэхьэзэхуэм хуа гъэ хьэзырыну усэхэмрэ уэрэд-
хэмрэ къэрал псор зэригъэубыдыну, уеблэмэ зэман дэкI-
мэ, ахэр зэIэпахыу хъуну къызэрилъытэр. «Сэ гурэ псэкIэ 
зыхызощIэ «дэ а фэеплъым дыхуэпэжщ» псалъэхэр. Ауэ 
дэтхэнэри ды зэ упщIыжыпхъэщ «Сыхуэпэж сэ а фэеп-
лъым?» - жытIэу. 

Мыбы теухуа и Iуэху еплъыкIэр къигъэлъэгъуащ Луганск 
ЦIыхубэ Республикэм щIыхь зиIэ и артист Чуйков Сергеи. 
Абы игу къигъэкIыжащ Украинэм щекIуэкI дзэ Iуэху хэхам 
щыщIидзауэ щытар, къыхигъэщащ ап хуэдэ лъэхъэнэ 
нэхъ гугъухэми уэрэдымрэ макъамэмрэ мыхьэнэшхуэ 
зэраIэр. «Донбассым щыпсэухэм я хуитыныгъэхэр яхъу-
мэ жыну 2014 гъэм щызэкъуэувам, артистхэм ахэр зэрыд-
гъэгушхуэн уэрэд димыIэу къы щIэкIат икIи Хэку за-
уэшхуэм теухуахэр къэтщтэжын хуей хъуащ. Иджы си 
фIэщ мэхъу мы зэхьэзэхуэм и фIыгъэкIэ, Урысейм и тхы-
дэм къыхэнэну уэрэдхэр къызэрыунэхунур», - жиIащ абы. 

Урысейм и полк уахътыншэм и гъэзэщIа кIуэ комитетым 
и унафэщI Шадринэ Наталье зэрыжиIэмкIэ, зэпеуэр 
Iыхьитхуу гуэшауэ щытынущ. Уэрэдым и мызакъуэу, абы 
ирагъэхь хъунущ макъамэщIэ ятхахэри, усэ хэри Хэкум и 
лIыхъужьхэм траухуа сурэтхэри. 

- Нэхъ ипэкIи мы зэхьэзэхуэм хуэдэ едгъэ кIуэкIауэ щы-
тащ, Лановой Василий и фэ еплъу. «Ягухэр къызэщIе-
гъэушэ» фIэтщат а Iуэхум. Абы щыгъуэм къытхуагъэхьащ 
Те кIуэ ныгъэр къытхуэзыхьахэмрэ СВО-м хэтхэм рэ ятеухуа 
усэхэр. Ахэр щызэхуэтхьэсыжа тхылъ хэр СВО-м мы зэма-
ным щыIэхэм ща Iэрыдгъэхьам, абыхэм еджахэм я гур 
къы зэфIэмынэу, я нэпс къемыкIуэу къэнакъым. Абы 
къыхэкIыу икъукIэ мыхьэнэшхуэ иIэу къызолъытэ мы 
Iуэхум, - дыщIигъуащ бзылъ хугъэм.

Зэхьэзэхуэм зэрыхэтыну тхыгъэхэр Урысейм и полк 
уахътыншэм и сайтым мэлы жьы хьым и 29 пщIондэ 
егъэхьын хуейщ. Ар зэрекIуэкIынум теухуауэ нэхъыбэ 
къыщыф щIэфынущ 8-800-201-94-50 телефон номе рым-
кIэ фыпсалъэмэ. Зэхьэзэхуэм щыте кIуахэм я цIэр къра-
Iуэнущ накъыгъэм и 9-м - ТекIуэныгъэм и махуэшхуэм.

Хэку зауэшхуэм е СВО-м и лIыхъужьхэм ятеухуауэ зи 
уэрэд нэхъыфIу къалъытэхэм Iэмал яIэнущ артист 
цIэрыIуэхэм я гъусэу утыку къихьэну. 

БАГЪЭТЫР Луизэ.

Зэныбжьэгъугъэр ягъэбыдэ

Урысеймрэ Белоруссиемрэ я зэкъуэтыныгъэр

мэкъуауэгъуэм и  21-м къы-
щызэрагъэпэщащ, Щыгъуэ 
махуэм ирихьэлIэу. Къэрали-
тIым я къэлъыхъуа кIуэхэм 
 къагъуэтыжауэ щытащ Бе-
лоруссием щыхэкIуэда ди 
 зауэлIхэм я цIэхэр. Белорус-
хэм къагъэхьащ  КъБАССР-м 
и цIыхуу я щIыналъэм щаукIа 
зауэлI 345-м я цIэхэр, ахэр 
щыщIалъхьэжа щIыпIэхэр 

щIыгъуу. Ди республикэм и 
къэлъыхъуа кIуэ хэм къагъуэ-
тыжащ ди деж щыхэкIуэда, 
Белоруссием и зауэлI 200-м 
щIигъум я цIэ хэр. Нэгъабэ 
бжьыхьэм бе лорусхэм я 
лъэIу кIэ, Гулэжын Беслъэн, 
къэлъыхъуакIуэхэу Гувэжы-
къуэ Джэб рэIилрэ Уэрсей 
Вла димиррэ фашистхэр къы-
щыувыIа Курп лъагапIэхэм 

щIы Iэмы щIэ къыщащтэри, 
Хатынь  къуажэм къыщащта 
щIы IэмыщIэм и  гъусэу Минск 
и члисэм ирагъэшащ. Къэ-
ралхэм я зэныб жьэгъугъэр 
гъэ быдэнымкIэ телелъэ мыж-
хэм апхуэдэ мыхьэнэ яIэщ. 

ЗэпыщIэныгъэр ирагъэ-
жьащ къэралитIым я гимн хэр 
ягъэзащIэу. «Крокус Сити 
Холл» IуэхущIапIэм къыщы-

хъуа гузэвэгъуэшхуэм хэкIуэ-
дахэм зы дакъикъэкIэ яхуэ-
щыгъуа нэужь, ХьэхъупащIэ 
Iэмин къеджащ «Матерям 
Беслана» усэм. Телелъэ мы-
жым хэт лъэныкъуэхэм фIэ-
хъус гуапэ зэраха нэужь, Гу лэ-
жын Беслъэн игъэ хьэ зы ра, 
Къэбэрдей-Балъкъэрым и 
щIы пIэ дахэхэр къыщыгъэ-
лъэгъуа видеонэтыным ири-
гъэплъащ икIи усакIуэхэм я 
«Бумеранг» клубым хэтхэр ди 
щIыналъэм иригъэблэ гъащ. 
УсакIуэ клубхэм хэтхэр къе-
джащ Хэку зауэшхуэм (1941 - 
1945), Украинэм ще кIуэкI дзэ 
Iуэху хэхам, лъа гъу ныгъэм, 
зэныбжьэгъугъэм теу хуа я 
усэхэм. «Эдель вейс» клубым 
къыбгъэдэкIыу я усэхэм къе-
джащ Ут Владимир, Сокъур 
Риммэ, Жэрыкъуэ Светланэ, 
Бэвыкъуэ Оксанэ, Бекъул Ка-
ринэ сымэ. 

ЗэпыщIэныгъэр щиухым, 
абы хэтахэм яубзыхуащ къы-
кIэлъыкIуэ телелъэмыжыр 
на къыгъэ мазэм ирихьэлIэу 
къызэрагъэпэщыну. Ар теу-
хуауэ щытынущ ТекIуэныгъэ 
Инымрэ Белоруссиер фа-
шист зэрыпхъуакIуэхэм къы-
зэрыIэщIагъэкIыжрэ илъэс 
80 зэрырикъумрэ. 

ТЕКIУЖЬ Заретэ. 

ЛIыгъэр  уахътыншэщ

Мы гъэм олимпиадэм щытекIуащ ныб-
жьыщIэ 21-рэ, 47-рэ къыхэжаныкIащ. 
Бжьы пэр зыубыдахэм ящыщщ Пэны-
жьыкъуей  къуажэм Нэмытокъуэ Ю. К. и 
цIэр зэрихьэу щыIэ школ №1-м щыщ 
еджакIуэ 14. Ап хуэдэу текIуахэм яхэтщ 
 Новэ Адыгей, Гъуэбыкъуей, Яблоновскэ, 
Мейкъуапэ я еджа кIуэхэри, - къет АКъУ-м 
и пресс-IуэхущIапIэм. 

Тхыдэр, щэнхабзэр...
КЪЭРЭШЕЙ-ШЭРДЖЭС. Республикэм 

лъэпкъхэм я IуэхухэмкIэ, цIыхубэ ком -
му никацэмрэ печатымкIэ и министер-
ствэм къызэригъэпэщынурэ Черкесск 
щекIуэ кIынущ «КъШР-м щыпсэухэм я 
тхыдэр, щэнхабзэр, къадекIуэкIхэр» зэ-
пеуэр. 

IУЭХУР хуэгъэзащ Къэрэшей-Шэрджэ-

сым щыпсэу лъэпкъхэм я тхыдэмрэ щэн-
хабзэмрэ я къулеигъэр къэгъэлъэгъуэ -
ным, щIалэгъуа лэм яку дэлъ лъэпкъ, дин 
зэгурыIуэныгъэр нэхъ куу щIыным. Ар 
ирырагъэхьэлIащ Урысей Федерацэм и 
Президентым и УказкIэ 2024 гъэм Уна-
гъуэм и илъэсу зэрагъэувам.

Джэгу зэпеуэм и Iыхьэхэм ящыщ зыр 
теу хуащ унагъуэр, абы къыдекIуэкI лъа-
пIэныгъэхэр хъумэным, ар гъэбыдэным я 
мы хьэнэм. ИпэжыпIэкIэ унагъуэрщ къы-
щежьэр лъагъуныгъэр, зызэхэщIыкIыныр 
икIи щIа лэгъуалэр хуегъасэ гуапэу, пэжу 
щытыным.

Мэлыжьыхьым и 6-м зэхьэзэхуэнущ                 
КъШР-м и еджапIэ нэхъыщхьэхэм я гупи 
10. ТекIуахэмрэ къыхэжаныкIахэмрэ къа-
гъэлъэгъуэнущ къахьа балл бжыгъэм. 
 Фигу къэдгъэкIыжынщи, мыпхуэдэ зэ-
пеуэхэр щIыналъэм иджы ещанэу що-
кIуэкI.

Дыщэм
къыхэщIыкIащ

АБХЪАЗ. Республикэм и Лъэпкъ бан-
кым къыдигъэкIащ япэ абхъаз пащты -
хьу щыта Леон ЕтIуанэм и теплъэр къы-
зытещ дыщэ ахъшэ жьгъей.

IуплъапIэм - аверсым - къытощ Аб хъаз 
пащтыхьыгъуэм и картэр. Абы итщ ахъшэм 
и уасэри, къыщыдагъэкIа гъэри. Апхуэдэуи 
щыболъагъу Абхъаз Респуб ликэм и къэрал 
гербыр. 

И щIыбагъымкIэ - реверсым - Апсха  
 Леон и теплъэр итщ, ижьырабгъумкIэ 
 сатыритIу «Апсха Леон» къытещу. 

Ахъшэ жьгъейхэр 300 мэхъу. Художни-
кыр Габлие Русланщ. 

УЭРДОКЪУЭ Женя.

Лъэпкъхэм я зэныбжьэгъугъэмрэ зэдэлэжьэныгъэмрэ гъэбыдэным хэлъхьэныгъэшхуэ 
зэрыхуищIам къыхэкIыу «Къэбэрдей-Балъкъэр Республикэм и пащхьэм щиIэ фIыщIэхэм 
папщIэ» орденыр Дзасохов Александр Сергей и къуэм етын.

  Къэбэрдей-Балъкъэр Республикэм и Iэтащхьэ            КIУЭКIУЭ Казбек
Налшык къалэ
2024 гъэм мэлыжьыхьым и 3-м
№20-УГ

«Къэбэрдей-Балъкъэр Республикэм и пащхьэм щиIэ фIыщIэхэм папщIэ» орденыр 
Дзасохов А. С. етыным и IуэхукIэ

Къэбэрдей-Балъкъэр Республикэм и
Iэтащхьэм и Указ

УФ-м и Президентым и полномочнэ 
лIыкIуэу Кавказ Ищхъэрэ федеральнэ 
щIыналъэм щыIэ Чайкэ Юрий лэжьыгъэ 
IуэхукIэ Къэбэрдей-Балъкъэр Республи-
кэм къэкIуащ. 

КъБР-м и Iэтащхьэ КIуэкIуэ Казбекрэ 
 Чайкэ Юрийрэ тепсэлъыхьащ УФ-м и Пре-
зидент Путин Владимир УФ-м и Феде-
ральнэ Зэхуэсым Зэрызыхуигъэзам къы-
щыгъэлъэгъуа къалэнхэр хэгъэгум гъэ-
зэщIа зэрыщыхъум. 

КъулыкъущIэхэр къытеувыIащ узынша-
гъэр щахъумэ, щрагъэфIакIуэ IуэхущIа-

пIэхэр иджырей мардэхэм изагъэу зэ ры-
зэрагъэпэщыжым, курыт еджапIэхэр зы-
хуей зэрыхуагъазэм, гъэсапIэхэри про-
граммэ хэхакIэ къызэрагъэщIэрэщIэжым. 

Апхуэдэуи Iэтащхьэм Чайкэ Юрий жриIащ 
щIыналъэм ухуэныгъэшхуэхэр зэрыще-
кIуэкIыр, Кавказ Ищхъэрэ федеральнэ 
щIы налъэм хыхьэ хэгъэгухэм туризм, сату-
экономикэ зэпыщIэныгъэ нэхъыбэ яIэн 
 папщIэ Iэмалхэр къызэрагъэсэбэпыр. 

Зэхуэзахэм гулъытэ щхьэхуэ хуащIащ 
псэукIэм ехьэлIа Iуэхугъуэхэм, республикэм 
исхэм я хэхъуэр нэхъыбэ щIыным, лэжьа -
пIэ IэнатIэщIэхэр къызэIухыным. 

Iэмалхэр къызэрагъэсэбэпыр

КъБР-м и Правительствэм и Унэм ще-
кIуэкIащ республикэм и Iэтащхьэм и нэ-
Iэм щIэту лажьэ, Стратегие зыужьыны-
гъэмрэ лъэпкъ проектхэмкIэ и советым 
хэтхэм я зэIущIэ. Абы къыщапщытащ ди 
щIыналъэм щагъэзащIэ лъэпкъ проект-
хэм ящыщу 2023 гъэм къриубыдэу зэфIа-
хар. Апхуэдэуи яубзыхуащ 2024 - 2025 гъэ-
хэм, 2030 гъэ пщIондэ зэфIагъэкIыну я 
мурад Iуэхугъуэхэр. 

«БЛЭКIА лъэхъэнэр къызэрымыкIуэу 
щытами, дэ тлъэкIащ экономикэмкIэ зыу-
жьыныгъэфIхэр диIэу ар къызэднэкIын. 
ЩIыналъэм къыщалэжь мылъкур сом ме-
лард 291,3-рэ хъуащ. 2022 гъэм еплъытмэ, 
ар проценти 105,4-рэ мэхъу, - жиIащ зэIу-
щIэр къыщызэIуихым КIуэкIуэ Казбек. - Ди 
мурадщ 2024 гъэм и кIэухым ирихьэлIэу 
щIы налъэм къыщалэжь мылъкур сом ме-
лард 300-м щIедгъэгъуну».

ЗэIущIэм зэрыщыжаIамкIэ, мэкъумэш 
 IэнатIэм хэпщIыкIыу зиужьащ: ипэ ита 
илъэ сым еплъытмэ, проценти 110,1-рэ 
мэхъу. Мэкъумэш ерыскъыпхъэу къалэ-
жьащ сом мелард 89,5-рэ и уасэ. Ухуэны-
гъэм щыщыIэ щытыкIэм утепсэлъыхьмэ, 
2022 гъэм елъытауэ абыи зиужьащ: про-
центи 105,9-рэ мэхъу, е сом мелард 38-рэ 
хуозэ. ПсэупIэ унэу ятащ метр зэбгъузэнатIэ 
мин 559-м щIигъу. Сату IэнатIэми зеужь. 
Апхуэдэщ туризм IэнатIэри. Абы къыща-
лэжьауэ проценти 3,3-рэ хэлъщ республи-
кэм 2023 гъэм къихъуа мылъкум. Иужьрей 
илъэси 5-м ебгъапщэмэ, ар хуэдитIым щIи-
гъукIэ хэхъуащ. Дызэрыт илъэсым, къэкIуэ-

ну зэманым экономикэм щыщыIэ щытыкIэм 
нэхъри зрагъэужьыну я мурадщ. 

КIуэкIуэ Казбек Советым хэтхэм къалэн 
ящищIащ 2030 гъэм нэсыхункIэ тещIыхьа 
экономикэ зыужьыныгъэ стратегием иджы-
ри хэплъэжыну. ЩIыналъэм къыщалэжь 
мылъкур нэхъ мащIэ дыдэрауэ сом мелард 
800-м нэсын хуейщ, ди цIыхухэм яIэ хэ -
хъуэр урысейпсо мардэм нэсын папщIэ. «А 
Iуэхум гулъытэшхуэ хуэтщIынущ, бжыгъэр 
зи лъабжьэ экономикэм зедгъэужьу, про-
дукцэм елэжь унэтIыныгъэм зедгъэшэщIу», 
- жиIащ республикэм и УнафэщIым. 

 Стратегие зыужьыныгъэмрэ лъэпкъ про-
ектхэмкIэ советым хэтхэм я зэIущIэм къы-
кIэлъыкIуэу, КIуэкIуэ Казбек яхуэзащ рес-
публикэм хыхьэ щIыналъэхэм, къалэхэм я 
администрацэхэм я Iэтащхьэхэм. 

«Советым хэтхэм я зэIущIэм къыщытIэ та 
Iуэхугъуэ псоми я лъабжьэр Урысей Фе-
дерацэм и Президент Путин Владимир 
къытхуигъэува къалэнхэращ. Псом нэхърэ 
нэхъыщхьэр цIыхухэм я хэхъуэм зыкъегъэ-
Iэтынращ, - жиIащ республикэм и пашэм. - 
Апхуэдэу гулъытэ хэха хуэщIыпхъэщ дзэ 
 Iуэхугъуэ хэхам хэт ди лъахэгъу зауэлIхэм. 
Мы зэманым долIалIэ абыхэм ерыскъып-
хъэрэ щыгъынхэмрэ яхуедгъэшэным». 

ЗэIущIэм къыщаIэтащ мэлыжьыхь мазэм 
къриубыдэу республикэпсо щIыхьэху дэ-
нэкIи щегъэкIуэкIын зэрыхуейри. 

«Лъэпкъ проектхэр гъэзэщIэнри Iэпэдэ-
гъэлэл тщIы хъунукъым, набдзэгубдзап-
лъэу кIэлъыплъын хуейщ ахэр и чэзум икIи 
фIагъ лъагэ яIэу зэфIэгъэкIыным», - къы-
хигъэщащ КIуэкIуэ Казбек. 

ЩIыналъэ зыужьыныгъэм хуэгъэпсауэ
дамэм ще джэхэмрэ Пуш -
кин Александр и цIэр зэри-
хьэу Брест дэт къэрал уни-
верситетым бзэмкIэ и къу-
дамэм и студентхэмрэ. 
Уры сыбзэмрэ лъэпкъ щэн-
хабзэмкIэ щIэныгъэ-егъэ-
джэныгъэ центрым ще-
кIуэкIа зэIущIэр ирырагъэ-
хьэлIащ Урысей Федера-
цэмрэ Белоруссиемрэ я зэ-
къуэтыныгъэм и махуэм. 

Телезэпсэлъэныгъэр хьэ-
лэмэт, гуапэ икIи купщIафIэ 
хъуат. Брест университетым 
и студентхэм къуэш пэ лъы-
тэу ябж урысей щIалэ-
гъуалэм творческэ лэжьы-
гъэ екIу хуагъэхьэзырат. 
Абыхэм ягъэзэщIащ бело-
рус къафэхэр, къеджащ 
усэ хэм, хэкупсэ уэрэдхэри 
жаIащ. Хьэлэмэтращи, ди 
университетым и студент-
хэри Белоруссием щыщхэ-
ри зэрызэпсэлъар зы бзэщ: 
белорусыбзэщ. КъБКъУ-м 
филологие IэщIагъэм щы-
хуе джэ хэм ещанэ курсым 
къыщыщIэдзауэ белору-

сыбзэр ядж, славяныбзэр 
етIуанэу. 

«Ди къэрал университет-
хэм яку дэлъ зэныбжьэгъу-
гъэм илъэси 10 гъуэгуанэ 
къызэпичакIэщ. Абы пэублэ 
хуэхъуауэ щытащ  «Урысей 
дуней»  зэхуэсым дыщы щы-
зэрихьэлIа махуэр. Абы 
л ъандэрэ блэкIа зэманым 
къриубыдэу Къэбэрдей- 
Балъкъэр къэрал универ-
ситетымрэ Брест къэрал 
университетымрэ ди зэ -
хуаку дэлъ зэпыщIэныгъэ-
хэр ефIакIуэ, зэныбжьэгъу-
гъэр нэхъ быдэ хъу зэпытщ, 
- жиIащ филологие щIэны-
гъэмкIэ доктор, профессор, 
урысыбзэмрэ бзэр джы-
нымкIэ кафедрэм и уна-
фэщI Башиевэ Светланэ. - 
Зэгъусэу едгъэкIуэкIа Iуэху-
гъуэ нэхъ инхэм ящыщщ 
КъБКъУ-мрэ Псы хуабэрэ я 
дунейпсо гъэмахуэ утыку-
хэм къыщызэдгъэпэ щауэ 
щы та «Ди лъэпкъхэм я 
зэныбжьэгъугъэм и лъаб-
жьэхэр ди лъэпкъ тхыдэ - 
хэм къыщожьэ» унэтIыны-
гъэм тещIыхьа зэIу щIэ хьэ-
лэмэтхэр». 

Брест къэрал универси-
тетым филологиемкIэ и 
 факультетым и декан Сень-
кевич Татьянэ фIыщIэ яхуи-
щIащ КъБКъУ-м и егъэ-
джакIуэхэмрэ студентхэм-
рэ, белорусыбзэр джыным 
апхуэдэ гулъытэ екIу зэры-
хуащIым папщIэ. Ар ди 
 лъахэгъу щIалэгъуалэм 
 ехъуэхъуащ я щIэныгъэм 
адэкIи хагъэхъуэну, урысей 
студентхэмрэ белорус щIа-
лэгъуалэмрэ адэкIи зэры-
щIэну, зэдэлэжьэну зэри-
гуапэр и псалъэми къыхи-
гъэщащ. 

ЖЫЛАСЭ  Маритэ.

2024 гъэм и япэ илъэс ныкъуэм щIэджыкIакIуэхэм 
яIэрыхьэну  газетхэмрэ журналхэмрэ Iэ щыщIадз зэ-
маныр иухащ. Ар щхьэкIэ къыкIэрыхуахэм ахэр накъы-
гъэм (майм) щы щIэдзауэ хуа хьынущ, и пщIэр ды-
зыхуэкIуэ махуэ гъунэгъухэм щIатмэ. 

Мази 2-м «Адыгэ псалъэ» газетым и уасэщ:
унэм ныфхуахьыну фыхуеймэ - сом 299-рэ кIэпIейкIэ 

32-рэ;
фэ езым пощтым къыщыфщтэжынумэ - сом 271-рэ 

кIэпIейкIэ 42-рэ.

Ди индексыр П5894

Ди газетыр
къезыгъэхьхэм папщIэ

Узэрыгугъэу ухъутэмэ, уунэхъурэт?
Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

EпщIэ хъунур сыт?

Дызыхуэныкъуэ
IэщIагъэ

ДифI 
догъэлъапIэ

Тхыдэ щIэинхэр

Зи IэщIагъэм хуэпэж
егъэджакIуэхэр

Аргъуейр игъащIэми цIы-
хум зызыщихъумэ псэущ-
хьэ цIыкIухэм ящыщщ: 
лъыр къыщIафIыкI, и дза-
къа пIэхэр къопщ, мэуз. А 
псоми удэкIуэтэнт, техьэ-
гъуэ (малярия) уз шына-
гъуэр зезыхьэхэр яхэмыттэ-
мэ. Ди къэралыр куэд щIащ 
техьэгъуэм зэрыпэлъэщрэ, 
ауэ зыщыдгъэгъупщэ хъу-
нукъым зи лъэр дэнэ щIыпIи 
щытеувэ цIыху Iэпхъуэшап-
хъуэхэр нобэ нэхъыбэ зэры-
хъуар. 

ТЕХЬЭГЪУЭЗЕХЬЭ ар-
гъуей хэр куэду здэщыIэр Аф-
рикэм и щIыналъэхэрщ икIи 
абы щызэхэт къэрал 62-м 
щы щу нобэкIэ ахэр щагъэ-
кIуэдар 3 къудейрщ. Абыхэм 
щыпсэу цIыху мини 10 къэс 
380-м а узыр япкърокI. ЦIыху 
куэд щыпсэу Индиемрэ Бра-
зилиемрэ Iуэхур куэдкIэ щы-
нэхъыфIщ - цIыху мини 10-м 
сымаджэу къахэкIыр 3-4 къу-
дейщ. Аргъуейхэм кърахьэкI 
уз Iейр лIэужьыгъуи 4 мэхъу: 
«тропик», «махуитI», «ма-
хуищ», «махуиплI» техьэгъуэ. 
Псори зэхуэдэу шынагъуэщ.

Абыхэм уащызыхъумэ хущ-
хъуэ щыIэщ, арщхьэкIэ, ар 
хьэлъэщ, куэдым яхуэхьыр-
къым. Абы къыхэкIыу псом 
нэхърэ нэхъыфIу къалъытэр 
уи Iуэху здэщымыIэ къэрал 
пхыдзахэм, Iэмал зэриIэкIэ, 
къыщумыкIухьынырщ. Дуней 
псом къэралу 195-рэ тетщ, 
абыхэм ящыщу техьэгъуэ ар-
гъуейхэр зэрагъэкIуэдамкIэ 
щыхьэт тхылъ Узыншагъэр 
хъумэнымкIэ дунейпсо зэгу-
хьэ ныгъэм зритауэ щыIэр 
къэрал 43-рэщ.

Аргъуейхэм я дуней те-
тыкIэри умыгъэщIэгъуэн хуэ-
дэкъым: еуэ щыIэр къызыб-
гъэдэкIыр анэхэрщ - Iэмал 
имыIэу лъы яIухуэн хуейщ. 
Абыхэм техьэгъуэр зыпкъ-
рытыр адрей цIыхухэм мэкIэ 
къахегъуатэри, тотIысхьэ, 
абы къыщIифыкIар лажьэ зи-
мыIэ цIыху узыншэм деж ехь-
ри хекIэ, дзэкъапIэмкIэ ар 
ицIалэу. Аргъуей анэхэм 
ящIыгъу хэр зыми зэран хуэ-
мыхъуу, удз гъэгъахэм я псэ-
купсэ IэфIхэмкIэ ирокъу.

Техьэгъуэзехьэ аргъуейхэр 
я теплъэкIэ къащхьэщокI ди 
щIыналъэхэм узыщрихьэлIэ 
аргъуей вухэм. Япэм и фIа-
лъэ лъакъуитIыр кIыхьщ, щы-
щысым деж и ныбэмрэ и пэ 
кIыхьымрэ занщIэпсу дэ-
кIуейуэ, мыдрейхэм я щхьэм-
рэ я ныбэмрэ узэхуеплъмэ, 
мазэ ныкъуэм ещхьу я тхыр 
Iэтащ, я кIэр ешэхащ. А псори 
цIыхум зыпаплъыхьыркъым, 
зэуэ къаукI е Iуаху мыхъумэ.

Нобэ куэдым я фIэщ хъуну-
къым, илъэси 100-кIэ дызэIэ-
бэкIыжмэ, ди адыгэхэм я 
щIы налъэу къекIуэкIа Сочэ, 
Абхъазыр, Адлер тезыр зыте-
лъхэм я гъэкIуэдыпIэу щыта-
уэ, апхуэдизу техьэгъуэ узыр 
къезыхьэкI аргъуейхэр щы-
куэдти. Тхыдэм къызэ рыхэ-
щыжымкIэ, 1920 гъэм Сочэ и 
сымаджэщхэм ирашалIэрт 
«трясуха» зыфIаща а узыр 
зэуэлIахэр. Ахэр апхуэдизу 
куэд хъуати, сымаджэхэр уэ-
рамхэм щагъэгъуэлъырт. 
1923 гъэм а сымаджэщым и 
дохутыр нэхъыщхьэ Соколов 
С. мурад быдэ ищIащ сыма-
джэхэр игъэхъужу, а узым и 

къежьапIэри игъэкIуэдыну. 
Апхуэдэу Сочэ япэу щаублащ 
техьэгъуэ аргъуейм ебэ ны-
ныр: шэдылъэхэр ягъэгъу-
щырт, дэнэкIи эквалипт жыг-
хэр щыхасэрт.

А псори зэуэ иригъэкIуэ-
тэкIащ Америкэ Ипщэм къра-
ша гамбузийкIэ зэджэ бдзэ-
жьей гъуабжэ цIыкIум. Хэт 
игугъэнт хы ФIыцIэ Iуфэм 
щыIэ Кавказым и зыгъэп-
сэхупIэхэм я къэкIуэнур а зы 
псэущхьэ цIыкIум елъытауэ. 
Абы ипэкIэ ахэр зыми яцIыхуу 
щытакъым, аквариумхэм хэ-
су бдзэжьей зыгъэхъу цIыху 
закъуэтIакъуэхэм фIэкIа. 
КъызэрыщIэкIамкIэ, абыхэм 
я шхыныгъуэр аргъуейхэм я 
хупсхэрт. ЗэрыфщIэщи, ахэр 
аргъуей анэхэм щаIыгъыр 
псыпцIэхэм, шэдхэм, псы 
инахэм я щхьэфэхэрщ.

1923 - 1956 гъэхэм Сочэ и 
теп лъэу щытар тхакIуэхэм я 
гукъэкIыжхэм къызэры хэ-
щыр уэрамым къыщызыкIухь 
сабий къудейхэм, я ныбэ 
цIыкIухэм псыр къежэхыу 
тра кIэжауэ, гамбузий бдзэ-
жьей цIыкIухэр хэсу къызэры-

рахьэкIырт. Ахэр псы здэщыIэ 
щIыпIэ къэс яхьырти, хаутIып-
щхьэрт, здынэмыса щIыпIэ 
къэмынауэ. Апхуэдэу ар-
гъуейм ебэнырт цIыкIури ин ри.

1956 гъэм, Сочэ и къалэ Со-
ветым и зэIущIэхэм ящыщ 
зым дохутыр Соколов С. япэу 
къыщипсэлъащ а илъэсым и 
кIуэцIкIэ техьэгъуэ уз зыпкъ-
рыт зы цIыху зэрамыIар - къэ-
мыхъуа икIи зыри зыпэ мып-
лъа текIуэныгъэт ар. Сочэ 
къа лэр техьэгъуэ узым щызы-
хъума бдзэжьей цIыкIум 
 фэеплъ хуагъэувауэ щытащ. 
Абы къыщыщIэдзауэ а щIы-
пIэхэм техьэгъуэм и щхьэр 
къыщиIэтыжакъым. Ноби а 
бдзэжьей цIыкIур хы ФIыцIэ 
Iуфэм Iусхэм ягъэхъу, хуейхэ-
ми пщIэншэу ират. Аргъуей уз 
зехьэхэм уазэрыпэщIэтыну 
Iэ мал куэдым нобэ дуней 
псор щыгъуазэщ, ауэ Афри-
кэм и къэралхэм нобэкIэ а 
Iуэхум трагъэкIуэдэн мылъку 
ябгъэдэлъкъым. 

Иджырей Iэмалхэм ящыщ 
зы: генхэмкIэ инженерхэм 
ира гъэкIуэкIа лэжьыгъэхэм я 
фIыгъэкIэ малярие аргъуей-

хэм пэлъэщын мутантхэр 
къэу нэхуащ икIи ахэр яутIып-
щащ. Абыхэм я къалэн нэ-
хъыщхьэр узыр зэбгрызых 
аргъуей анэхэм кърашхэр я 
хъугъуэ нэмысу зыгъэкIуэдын 
ген хаутIыпщхьэурэ, яукIыпэ-
нырщ. АдэкIэ ахэр дронхэм-
кIэ зэбгрыхын хуейуэ къыхэ-
зылъхьа щIэныгъэлIхэри щы-
Iэщ. Апхуэдэ щIыкIэкIэ цIыхур 
здынэмыс щIыпIэ гугъусыгъу-
хэр, псом хуэмыдэу ахэр 
щыбэгъуа Амазонкэ джунг-
лихэр тыншу ягъэкъэбзэнут, 
арщхьэкIэ, аргъуей мутант-
хэр къэгъэсэбэпыныр зымы-
дэ къэрал куэд къэуващ икIи 
абыхэм я Iуэху еплъыкIэр 
псом нэхърэ нэхъ тэмэму 
къы щIэкIащ. Геноинженерхэр 
апхуэдизу зыщыгугъа те хьэ-
гъуэзехьэ аргъуейхэм мутант-
хэм зыщадзейуэ икIи куэд кIэ 
нэхъ багъуэу хуе жьащ.

Псэ зыIуту къигъэщIам мы 
щIылъэм щаIэжщ езыхэм я 
щхьэбжыгъэрэ я увыIэпIэрэ. 
ЩIыуэпсым и хабзэхэр хъуэ-
жыным теухуауэ щIэныгъэлI-
хэм къэхутэныгъэрэ гъэу -
нэхуныгъэу ирагъэкIуэкIхэм 
къагъэлъагъуэ, псэущхьэхэм 
я нэхъ жьгъей дыдэми зэры-
зихъумэж Iэмалхэр (ин-
стинктыр) щIыгъуу дунейм 
къызэрытехьэр. Африкэм 
С очэ хуэдэу гамбузийхэр 
къы  щыпхуэгъэсэ бэпыну-
къым, ауэ а щIыпIэ пщтыр 
псын шэхэми а я аргъуейхэм 
япэлъэщыжын гуэр къы-
щыунэхунущ. Ар щIыуэпсым 
и лъэкIыныгъэщ.

- Тропик аргъуейхэми я къа-
лэ ныр ягъэзащIэ. Ахэр мэз 
Iув узыпхымыкIыфхэм - 
джунг лихэм я хъумакIуэщ, - 
жаIэу къокIуэкI. Абыхэми цIы-
хур нэсауэ, я дунейр щи-
гъэпIейтейкIэ, езыхэри я гъу-
напкъэм къимыкIынкIэ Iэмал 
иIэкъым. 

Дунеяплъэ цIыхум къикIу-
хьы ныр хъарзынэщ, ауэ абы-
хэм къагурыIуапхъэщ зи щы-
тыкIэмрэ зи щIыуэпсымрэ 
Уры сейм ейм пэгъунэгъу 
щIы  пIэхэм зыщыпплъы хьы-
ныр Африкэм укIуэн нэхърэ 
сыт и лъэныкъуэкIи нэхъ 
зэры шынагъуэншэр.

ЛЪОСТЭН Музэ.

Гъатхасэм япэу пэрыхьа 
Май къалэмрэ Котляревс-
кэ жылагъуэмрэ я мэкъу-
мэш IуэхущIапIэхэм мы зэ-
маным ирихьэлIэу хьэп-
цIий гектари 126-рэ хасащ.

БЖЬЫХЬАСЭ гъавэу гек-
тари 480-рэ яIэщ. Абыхэм 
 хъар зынэу зыкъаужьащ, 
гъа вэгъэкIхэр абыхэм я щы-
тIыкIэмкIэ арэзыщ. Гъат-
хасэри бжьыхьасэри зэ гъу-
сэу районым гектар мин 17 
иIэщ.

Къэбэрдей-Балъкъэрым 

Дэтхэнэ лъэпкъри цIэры-
Iуэ хъун папщIэ, абы и 
 къуэп с  хэр гъэсэныгъэм, 
щIэныгъэм, гущIэгъум, хаб-
зэ-нэ мы сым хуишиипхъэщ. 
МахуэлIхэ я лъэпкъым къы -
хэкIауэ егъэджэныгъэ-гъэ-
сэныгъэ IэнатIэм зи гъащIэр 
езыпхахэм ящыщ цIыху зыб-
жанэм ди газетеджэхэр ще-
гъэгъуазэ «Адыгэ псалъэм» 
и ныбжьэгъу пэж, адыгэб-
зэмрэ литературэмкIэ егъэ-
джакIуэ МахуэлI Беслъэн.

«ФIЫМРЭ Iеймрэ дауэ зэ-
хэбгъэкIын, ар зыгуэрым 
къыб жимыIэмэ, уимыгъэIущ-
мэ, уимыгъэлъагъумэ. Мыр 
зи пщэрылъыр адэ-анэр ара-
ми, педагогикэ IэщIагъэхэм 
ирилажьэхэми я къалэнхэм 
хохьэ. Тхьэм и фIыщIэкIэ, Ма-
хуэлIхэ ди мащIэкъым апхуэ-
дэ цIыхухэр, щIэблэм ядэ ла-
жьэхэр, фIыгъуэр зыгъэба-
тэхэр.

ЩIэм и лъыхъуакIуэ
МахуэлI Анжелэ Мыхьэдин и 

пхъур Къамылыкъуэ дэт курыт 
еджапIэм и унафэщIу зэры-
лажьэрэ илъэс куэд щIащ. Би-
ологиемкIэ егъэджакIуэ Iэ-
щIагъэр зиIэу еджапIэ нэ-
хъыщхьэр къэзыухыу къуа-
жэм къэзыгъэзэжа Анжелэ 
шко лым щызэхэт пионер зэ-
гухьэныгъэм и унафэщIу 
лэжьащ. Куэдрэ сигу къокIыж 
а зэманыр. Сытым хуэдиз 
щIэуэ дигъэщIа икIи ди-
гъэлъэгъуа абы пионер гъа-
щIэм, гуащIэм ехьэлIауэ! 

Анжелэ школыр зыхуей 
хуэзыгъазэ, дэтхэнэ зы еджа-
кIуэми бгъэдыхьэкIэ щхьэхуэ 
хузиIэ, адэ-анэхэми и нэIэм 
щIэт лэжьакIуэхэми ягуры-
Iуэф цIыхущ. Теплъэ гуакIуэ 
зиIэ, зэпIэзэрыт, IэмащIэ-
лъэма щIэ цIыхубзым куэд 
хузэфIокI. Абы и лэжьыгъэр 
щыщапхъэщ районми рес-
публикэми. Мызэ-мытIэу къы-
хуагъэфэща щытхъу, фIыщIэ 
тхылъхэм ирилъагэу щыс 
 цIы хукъым ар, атIэ, зэманым 
 де кIур лIыфIщ, жыхуаIэра щи, 
зэ  пеуэхэм, зэхьэзэхуэхэм, 
щIэ  ныгъэм щыхагъахъуэ 
еджа пIэхэм кIуэ зэпытщ. 

И лэжьыгъэр фIыуэ зэри-
лъагъум къищынэмыщIауэ, 
абы и щэху куэдым щыгъуа-
зэщ. Анжелэ занщIэу еджа-
пIэм и унафэщI ящIакъым, 
абы ар хуэзышар и лэжьыгъэ-
фIырщ, Iуэху зехьэкIэ пэры-

тырщ. Къы хэзгъэщыну сы-
хуейт мыри. Ди республикэм 
щекIуэкIа «Илъэсым и вожатэ 
нэхъыфI» зэпеуэм бжьыпэр 
къыщызыхьа цIыхущ ар. Но-
бэми ягъэщIагъуэу ягу къа-
гъэкIыж Анжелэ абы зэрызы-
къыщигъэлъэгъуар, лэжьы-
гъэу зэпеуэм и утыкум ири-
хьар. 

НыбжькIэ хэкIуэтауэ щы-
мыт ми, куэд къэзыгъащIэу 
куэд зылъэгъуа цIыхум хуэ-
дэщ абы и псэлъэкIэр. Зыми я 
жагъуэ зэримыщIын гуращэр 
и мураду мэпсэу. Унагъуэ да-
хэущ зэрыпсэури. Щхьэгъу-
сэрэ бын дыгъэрэ зиIэ цIыхуб-
зым езым и унагъуэми илъщ 
дахагъэ, зэгурыIуэныгъэ, гъэ-
сэныгъэ. Апхуэдэххэуи щы-
лажьэ еджапIэм гулъытэ хэха 
щыхуещI еджакIуэ цIыкIухэм 
щIэныгъэ куу егъэгъуэтыным, 
лъэпкъ гъэсэныгъэ екIу 
яхэлъхьэным.

ЗыхэIэбэр мэбатэ
Илъэс 43-рэ хъуауэ курыт 

еджапIэм физкультурэмкIэ и 
егъэджакIуэщ МахуэлI Хьэ-
мидбий и къуэ ТIагъир. Гу-
шыIэныр зыфIэфI, дэтхэнэ зы 
еджакIуэми зыщIэзыгъакъуэ, 
ядэIэпыкъу цIыхухъур щап-
хъэщ. Абы и дерс тыкIэр, ныб-
жьыщIэхэм яхуиIэ бгъэ ды-
хьэкIэр адрейхэм къащхьэ-
щокI. ГъэщIэгъуэну зэхэухуэ-
на къудейкъым абы и урокхэр, 
атIэ сабийхэм я узыншагъэр 
ефIэкIуэным сэбэп хуэхъущ.

Къапщтэмэ, ТIагьир сэ сри-
гъэ джам имызакъуэу, ди 
класс унафэщIу щытащ. Ди 
классыр тIэкIу мыдаIуэхэм 
ящыщти, дратауэ щытащ Ма-
хуэлIым. Абы и макъ зри-
гъэIэтауэ, ямылейуэ зищIауэ 
зэ закъуи сымылъэгъуа, пэ-
жыр жысIэнщи. КлассщIыб 
пшыхьхэр куэдрэ еджапIэм 
щыдигъэгъэлъэгъуащ абы. 
Ди еджэныгъэм къыдэкIуэу, 
ар хуабжьу кIэлъыплъу щы-
тащ ди гъэсэныгъэми. Зы ма-
хуэ къэнакъым ар ди класс 
пэшым къыщIэмыхьэу, гъэ-
щIэ гъуэн гуэр къыджимыIэу. 
Классым щIэсхэм ящыщ дэт-
хэнэми гулъытэ къытхуи-
щIырт.

Зи лэжьыгъэр фIыуэ зэфIэ-
зых ТIагьир фIыщIэ тхылъхэри 
и мащIэкъым. Ар зыхэIэбэр 
батэу зэрыщытыр псоми ящIэ. 
ЕгъэджакIуэ лэжьыгъэм къы-
дэкIуэу, МахуэлIыр лэжьащ 
еджапIэ унафэщIым и къуэ-

дзэу. Абы и гъэсэнхэм яхэтщ 
спортым зи гуащIэр щхьэу-
зыхь хуэзыщIахэр. Къинэ мы-
щIауэ, ТIагъир цIыху Iэп-
щIэлъап щIэщ, зыхэмызагъэ 
Iуэху щымыIэу. Унагъуэ дахэу 
мэпсэу, бынхэр, къуэрылъху-
пхъурылъхухэри иIэу. 

Щэ и уасэу зы
АдэкIэ псалъэхэр зыхуэз-

гъэпс цIыхубзыр къуажэм, 
 районым, республикэм къы-
зэ рыщацIыхур абы бгъэдэлъ 
щIэныгъэм и закъуэкъым, 
атIэ ар зэпIэзэрыту зэры-
щытым, гущIэгъу зэры хэ-
лъым, адыгэбзэр фIыуэ зэри-
лъагъумкIэщ. Зи гугъу сщIыр 
МахуэлI Жаннэ Шагъырбий и 
пхъур аращ. 

Щэ и уасэу зы! Апхуэдэщ 
Жаннэ. Ар зыхуэмыIэзэ, зы-
хэмызагъэ щымыIэми ярейщ. 
Илъэс куэд щIауэ къэбэрдей-
шэрджэсыбзэм и егъэджа-
кIуэу лажьэ цIыхубзым и нэIэм 
щIэтхэм ярегъащIэ, яIурелъ-
хьэ адыгэбзэр. Абы и гъэсэн-
хэм бжьыпэр сыт хуэдэ зэпе-
уэ-зэхьэзэхуэми къыщахь. 
«Илъэсым и егъэджакIуэ нэ-
хъыфI» цIэр зыбжанэрэ къы-
фIащащ МахуэлIым. Рес-
публикэм щекIуэкI зэпеуэхэм, 
районым къыщызэрагъэпэщ 
зэхьэзэхуэхэм жыджэру хэтщ 
Жаннэ, бжьыпэр щиубыдыр 
нэхъыбэу. 

Зи лэжьыгъэм фIыуэ хэзы-
щIыкI, гъэсэныгъэ лъэщкIэ 
еджакIуэхэм ябгъэдэт, бзэр 
тэрэзу езыгъэджхэм я курых 
цIыхубзщ ар. Дерс тыкIэ 
хьэлэмэт зиIэщ Жаннэ. Iуэры-
Iуатэм, тхыдэм, адыгэхэм я 
хабзэм фIыуэ щыгъуазэ егъэ-
джакIуэм и дерсхэр удэзы-
хьэхщ, узыгъэгупсысэщ, щIэ 
куэд къозыгъащIэщ. ФIыщIэ 
тхылъу абы иIэр мащIэкъым. 
Махуэ къэмынэу зи щIэны-
гъэм хэзыгъахъуэ, лэжьы-
гъэкIэ щапхъэ Жаннэ и уна-
гъуэри фIы дыдэу мэпсэу. 
Абырэ и щхьэгъусэмрэ щIэблэ 
дахэ къащIоувэ». 

Беслъэн зи цIэ къриIуахэр 
Къамылыкъуэ къуажэм и ку-
рыт еджапIэм щылажьэ Iэ щIа-
гъэлIхэм ящыщщ. Хэкупсэ 
зыIут щIалэр ирогушхуэ, иро-
пагэ зыщыщ лъэпкъым къы-
хэкIахэм, я жылэм къыдэхъуэ 
щIэблэр гъуэгу захуэм те зы-
гъэувэхэм. Апхуэдэу дэтхэнэ-
ми ифI игъэлъэпIэжын хуейщ.

Зыгъэхьэзырар
ТАМБИЙ Линэщ.

Урысейм и археологхэм зэпыу имыIэу  Кавказым и 
Iуащ хьэхэр къатIэщI, и чэщанэхэм я къежьэкIар ядж икIи 
сыт щыгъуи къагъуэт ди щIыналъэхэм я тхыдэ жыжьэр 
къызыхэщ щIэинхэр.

ИДЖЫБЛАГЪЭ археологхэм ди гъунэгъу Ингуш Республи-
кэм къыщагъуэтащ гъуаплъэмрэ дыжьынымрэ къахэщIыкIа 
ахъшэхэр. Ахэр 16 мэхъу, XIV лIэщIыгъуэм хеубыдэ. ЩIэны-
гъэлIхэм къызэрахутамкIэ, а «дирхамхэр» щащIар «Iуэ 
Дыщэм» и зэманырщ, Кавказ Ищхъэрэм Тохъутэмыщрэ Та-
мерланрэ я дзэхэр щызэзэуа лъэхъэнэрщ. Ахъшэхэр къы-
щагъуэта Тумги быдапIэм къыдекIуэкI хъыбар жыжьэм 
къызэрыхэщыжымкIэ, ингуш лъэпкъым и лIыхъужь хахуэ, 
зауэлI хъыжьэ Гий щIыфI къыздилъыхъуэм, зыщIыпIэ и деж 
къыщызэтеувыIэри, еIэбыхыу къищта щIы IэмыщIэр и Iэгум 
быдэу ирикъузащ, псы къыщIэжыху. «Мис мыр дагъэщ», - 
жиIащ абы, ар щилъагъум. Хэт ищIэрэ, щIыдагъэу къы-
щIэкIынт абы къигъуэтар. Дауэ хъуми, а щIыпIэм - Тумгой 
аузым - цIыхухэр щитIысыкIащ. Нобэм къэс абы щыхъума 
хъуащ цIыхухэр щыпсэуа чэщанэ 15-рэ зауэлIхэм быдапIэу 
къа гъэсэбэпа 1-рэ. Иужьрейм и лъагагъыр метрэ 24-рэ, 
блынхэм я Iувагъыр сантиметр 90 мэхъу. Къатитхуу зэтет чэща-
нэм щIыщIагъ ухуэныгъи 6 иIэжщ, XIII - XV лIэщIыгъуэ хэм хи-
убыдэу. Археологхэм шэч къытрахьэркъым абдежым  Та мерлан 
и унафэм щIэувэну хуэмея бгырысхэр зэрыщыпсэ уам. 

Псом хуэмыдэу тхыдэ щIэин куэд къыщагъуэтащ Ин-
гушым и Джейрах щIыналъэм, «археологхэм я гъэтIылъы-
гъэкIэ» зэджэм. Илъэс кIуам Цори чэщанэм кIэщIэлъэда 
псым къигъэуа кхъэлэгъунэм къыщагъуэтащ илъэс 300 зи 
ныбжь хьэпшыпхэр. Курыт лIэщIыгъуэм  яухуа а кхъэлэгъу-
нэм къыщIахащ Iэщэ, ингуш цIыхубзхэм зэрахьэу щыта 
пыIэхэр, цIыхубз, сабий шырыкъухэр, цIугъэнэ зэмылIэужьы-
гъуэхэр, пхъэхуей пхъафэм тет тхыгъэхэр, зищIысыр къа-
хуэмыщIауэ къэна хьэпшып мыцIыху зыбжанэ.

ЦIугъэнэхэм ятеухуа IуэрыIуати къадокIуэкI ингушхэм: 
XVII лIэщIыгъуэм Цори быдапIэм тепщэныгъэр щиIыгъащ 
МоргушкэкIэ зэджэ нэрыбгей ингуш цIыхубзым. Ар дзэпщ 
нэст - шабзэр хуэдэ щымыIэу идзырт, унафэщI хъыжьэт. 
Абы и жьауэм щIэтт езым хуэдэ зауэлI щхьэмыгъазэу 60.

Моргушкэ и дзэр бийм щебгъэрыкIуэм деж езыр сыт щы-
гъуи и пэм итт. Апхуэдэ зауэхэм ящыщ зым щыхэкIуэдащ ар 
икIи щIыхь пылъу щыщIалъхьащ чэщанэм и ипщэрабгъу 
лъэныкъуэмкIэ щыIэ кхъэунэм  (мавзолейм). А щIыпIэм но-
би Магушкэ и кхъащхьэкIэ йоджэ.

Иджы дыдэ тхыдэ мыхьэнэ зиIэ археологие щIэинхэр 
къыз дапщытэм, щIэныгъэлIхэм къагъуэтащ дыжьын «акче»  
- тырку сулътIан Мурад III и ахъшэ. Ар нэрыбгей хахуэм ейуэ  
щытауэ хуагъэфащэ. Ингуш щIыналъэм и бгылъэ щIыпIэхэм 
ар зэрынэсар ДарьялкIэ къикIыу Кавказым къыхуэкIуэ гъуэ-
гумкIэщ, ахъшэхэр щащIар 1574 - 1575 гъэхэрщ, - шэч 
къытрахьэркъым археологиемкIэ Крупнов и цIэр зезыхьэ 
центрым и лэжьакIуэхэм. Къагъуэта ахъшэр щымыIэ зыры-
зу къалъытащ. 

ЖАНХЪУЭТ Зузэ.

Хэкупсэхэр ди 
мащIэкъым

Урысей Федерацэм Зыхъу-
мэжыныгъэмкIэ и министер-
ствэм и пресс-IуэхущIа-          
пIэм хъыбар къызэритамкIэ, 
иужь рей тхьэмахуитIым зэ-
гурыIуэныгъэкIэ дзэм къу-
лыкъу щызыщIэну хуейхэм я 
бжыгъэм хэхъуащ. 

«МЫ илъэсым и пэщIэдзэм 
щегъэжьауэ Урысейм IэщэкIэ 
ЗэщIэузэда и Къарухэм зэ-
гурыIуэныгъэкIэ дзэ къулы-
къур щрахьэкIыну цIыху мини 
100-м щIигъу хыхьащ. Укра-
инэм щекIуэкI дзэ Iуэху хэхам 
хэтыну гупыж зиIэхэр  иужьрей 
махуэхэм хэпщIыкIыу нэхъыбэ 
хъуащ. Дзэм къулыкъу щы-
зыщIэну хуейхэр къыщыхахыу 
Урысейм и къалэхэм щылажьэ 
IуэхущIапIэхэм а махуэхэм 
екIуэлIахэм драгъэкIуэкI пса-
лъэмакъхэм къызэрыхэщым-
кIэ, апхуэдэ жэрдэмым нэ-
хъыбэу и щхьэусыгъуэр гъат-
хэпэм и 22-м Москва областым 
щыIэ «Крокус Сити Холл» кон-
церт гъэлъэгъуапIэм щалэжьа 
щIэпхъаджагъэ гущIэгъуншэм 
хэкIуэдахэм ялъ ящIэжыну зэ-
рыхуейрщ», - щыжаIащ УФ-м 
ЗыхъумэжыныгъэмкIэ и ми-
нистерствэм.

IэнатIэм къызэригъэлъа-
гъуэм кIэ, къэралым и щIына-
лъэхэм щылажьэ военкомат-
хэм махуэ къэс йокIуалIэ цIыху 
мин 1,7-м нэблагъэ, Украинэм 
щекIуэкI дзэ Iуэху хэхам хэтыну 
хуейуэ зэгурыIуэныгъэхэр 
иужь рей махуипщIым цIыху 
мин 16-м иращIылIащ.

Зэдэлэжьэну 
зэгуроIуэ

Азербайджан Республи-
кэмрэ Тырку къэралыгъуэм-
рэ я зэпыщIэныгъэхэм зэрыз-

Зэманым тIорысэ ищI 
фэеплъхэр, гъуазджэмрэ 
щэн хабзэмрэ я щIэинхэр, 
тхыдэ ухуэныгъэхэмрэ хьэ п -
шып хэмрэ хъума хъу ным-
кIэ мыхьэнэшхуэ иIэщ ахэр 
къэгъэщIэ рэщIэ жыным 
ехьэ лIа лэжьыгъэ егъэкIуэ-
кIыным. 

КЪАПЩТЭМЭ, апхуэдэ Iэ-
щIагъэр къызэрежьэрэ куэд 
щIащ - тхьэнапэхэр ятхыу, 
сурэтхэмрэ скульптурэхэмрэ 
ящI зэрыхъурэ. Апхуэдэ 
хьэп шыпхэр нэхъыбэрэ зе-
кIуэн папщIэ, абыхэм зэре-
лэжьыпхъэм зыхагъэгъуэ-
зэн щIадзауэ щытащ иджы-
ри ику ит лIэщIыгъуэм, япэ 
школхэр XVII - XVIII лIэщIы-
гъуэхэм зэфIэуващ. Итали-
ем япэ реставратору иIахэм 
хабжэ Эдвардс Пьетрэ.

Къутахуэ, ча зиIэ е фэншэ 
хъуа хьэпшыпхэмрэ фэеплъ-
хэмрэ зэрызэфIагъэувэж, 
къы зэрагъэщIэрэщIэж Iэ-
малхэмрэ абыхэм адэкIэ я 
теплъэр зимыхъуэжын па-
пщIэ къагъэсэбэпхэмрэ Iэ-
щIа гъэлIхэм я куэдщ. Нал-
шык къалэм а Iуэхухэм 
 щыхагъэгъуазэ япэ 
щIэныгъэ -практикэ дерсхэр 
иджыб лагъэ щрагъэ кIуэ-
кIащ  КъБКъУ-м Архитек-
турэмкIэ, ухуэ ныгъэмрэ ди-
зайнымкIэ и институтым Ди-
зайнымкIэ и колледжым 
 (гъатхэпэм и 25-м къыщы-
щIэдзауэ 29 пщIондэ). Уры-
сейм и реставраторхэм я зэ-
гухьэныгъэм хэтхэм етIуанэ, 
ещанэ курсхэм щеджэ сту-
дентхэр ирагъэдэIуащ сурэт-
хэмрэ пхъэм къыхэщIыкIа-
хэмрэ къызэрагъэщIэрэ-
щIэж Iэмалхэм.

Апхуэдэ дерсхэр ирагъэ-
кIуэкIыну «26 КАДР» къэрал 
егъэджэныгъэ IуэхущIапIэм 
и лIыкIуэхэу Щербаковэ Да-
рьерэ Воронин Бочрэ къезы-
гъэблэгъар Колледжым и 
унафэщI Къанло Алимщ. 
«2020 гъэм КъБКъУ-м и уна-
фэщIхэм я жэрдэмкIэ, «Рес-
таврация» IэщIагъэм щы-
хуед гъэджэну ди колледжым 
къудамэ къыщызэIутхащ. Ар 
икъукIэ щIыналъэм дежкIэ 
мыхьэнэшхуэ зиIэ унафэт, 
сыту жыпIэмэ апхуэдэ IэщIа-
гъэлIхэр щыдгъэхьэзырын 
иджыри къэс республикэм 

ЩIыуэпс

иIакъым. Ди еджапIэм цIыху 
400-м щIигъу щоджэ Кавказ 
Ищхъэрэм и республикэ псо-
ми щыщу. Хьэпшыпхэр къэ-
гъэщIэрэщIэжыным зыхуэ-
зы гъасэ ди студентхэм ехъу-
лIэныгъэфIхэр къагъэлъа-
гъуэ», - къыхегъэщ Къанлом.

Абы зэрыжиIэмкIэ, рес-
пуб ликэм и музейхэр 
 хуэ ныкъуэщ апхуэдэ IэщIа -
гъэлI хэм , псом хуэмы-                    
дэу  су рэ тым , хьэпшыпхэмрэ 
 щэ кI хэм рэ елэжьыжхэм. 
Уры сейм и Реставраторхэм я 
зэгухьэныгъэм Переславль-
Залесский къалэм реставра-
цэмкIэ школ къыщыщызэ-
Iуих кIэ абыи я щIэныгъэм 
щы хагъэхъуэну ягъакIуэ кол-
леджым и студентхэр. 

Иджырей дерсхэр IыхьитIу 
ягуэшат - сурэтхэм елэжьы-
жынымрэ пхъэм къыхэ-
щIыкIа хьэпшыпхэр къэгъэ-
щIэрэщIэжынымрэ хэлъ 
 щэ ху хэм. Абыхэм щагъэгъуэ-
защ студент 20. Живописым 
ехьэлIа Iуэхухэм теп сэ лъы-
хьа Щербаковэ Дарье езыр 
реставраторщ, «26 КАДР» 
къэрал егъэджэныгъэ Iуэху-
щIапIэм и студентхэр зэ-
хьэзэхуэхэм хуегъэ хьэзыр.

«Студентхэр япэ дерсым 
щызэдгъэцIыхум, абыхэм я 
Iуэху еплъыкIэхэм дедаIуэ-
ри, ди программэм зедгъэ-
хъуэжащ, нэхъ дызэгурыIуэу 
дызэдэлэжьэн папщIэ, - же-
Iэ абы. - Псом япэу гулъытэ 
зыхуэтщIар, реставрацэм и 
ужь  уихьэн ипэ, егъэкIуэ-
кIыпхъэ къэхутэныгъэхэрщ - 
хьэп шыпыр зы хуэдэр, ар зэ-
рызэхэлъыр зэгъэщIэнымрэ 

абыхэм ехьэлIа дэфтэрхэр 
зэрагъэхьэзырымрэ. ЩIалэ-
гъуалэм дазэрыдэлэжьар 
дигу ирихьащ, щIэныгъэм 
зэ рыхуэпабгъэр, зэрынаб-
дзэгубдзаплъэр абыхэм 
яды болъагъу. УпщIэ куэд 
къыдатащ IэщIагъэм епхауэ 
нэхъ яфIэгъэщIэгъуэнхэм 
теу хуауэ». 

Пэшхэм щIагъэувэ унэлъа-
щIэхэр зыхуей хуэгъэзэ-
жыным теухуа дерсхэр щра-
гъэдэIуащ Москва щекIуэкIа 
Denkmal дунейпсо гъэлъэ-
гъуэныгъэм «Пхъэм къыхэ-
щIыкIахэр къызэрагъэщIэ-
рэщIэж» и лIэужьыгъуэм те-
кIуэныгъэ къыщызыхьа, 
«IэщIагъэлI ныбжьыщIэхэр» 
зэхьэзэхуэм (Иркутск къа-
лэм) пашэ щыхъуа Воронин 
Боч. Iуэхум зыхагъэгъуэза 
нэужь, студентхэм я зэ-
фIэкIыр щIагъэбыдэжу, уэз-
дыгъейм къыхэщIыкIа 
пхъэб гъухэм къызэрыхабзы-
кIыр ягъэлъэгъуащ.

- Зэман диIэр мащIэми, сэ 
сыт щыгъуи сыхущIокъу 
къы зэдаIуэхэр IэщIагъэм 
ехьэлIауэ нэхъыбэм зэрыхэз-
гъэ гъуэзэным, чэнджэщ 
щхьэпэхэр естыным, - жеIэ 
Во рониным. - ЗэрысщIэмкIэ, 
Къэбэрдей-Балъкъэр къэ-
рал университетым унэлъа-
щIэхэр къызэрагъэщIэ рэ-
щIэж щIыкIэм щыхуагъасэ 
къудамэ иIэкъым, абы къы-
хэкIыу а Iэмалым гулъытэ 
хуэтщIыну тфIэкъабыл 
 хъуащ. Шэч хэмылъу, сту-
дентхэр а Iуэхуми дихьэхащ.

«Дерсхэм гъэщIэгъуэн 
икIи щхьэпэ куэд къы щыт-
щIащ. Сурэт зытращIыхь 
чэтэныр зэрытрабзэ Iэмал 
зэхуэмыдэхэм, гъуанэ цIыкIу 
зиIэ щIыпIэхэм зэрелэ жьы-
жым, нэгъуэщIхэми дыща-
гъэ гъуэзащ. Абы щхьэкIэ 
икъукIэ фIыщIэ яхуэсщIыну 
сы хуейт Москва къикIа Iэ-
щIагъэлIхэм», - жеIэ Дизай-
нымкIэ колледжым и сту-
денткэ Ету Элинэ.

ХьэщIэхэм къыхагъэщащ 
колледжым щIэсхэр Iуэхум 
къызэрымыкIуэу зэрыди-
хьэхыр я гуапэ зэрыхъуар. 
ЕджапIэм и мурадщ адэкIи 
Урысейм и Реставраторхэм я 
зэгухьэныгъэм зэрыдэ ла-
жьэр иригъэфIэкIуэну.

БАГЪЭТЫР Луизэ.

Губгъуэм
йохьэ

мэкъумэш хозяйствэмрэ 
ерыскъыпхъэхэмкIэ и ми-
нистерствэм къызэритам-
кIэ, иджыпсту республикэм 
и мэкъумэш IуэхущIапIэ 
псоми и кIэм щынагъэсащ 
губгъуэм ихьэну тех никэхэр 
гъэхьэзы ры нымкIэ лэжьы-
гъэхэр. Ап хуэдэу абыхэм 
 гъатхасэр къызэрырахьэ-
лIэну да гъэгъэ сы ныпхъэм-
кIэ зыкъы зэрагъэпэщ. 2024 
гъэм екIуэ кIыну губгъуэ 
лэжьыгъэхэм хэтынущ трак-
тор мин 28-рэ, гъавэр зэры-
хасэ техникэ мин 16, щIыр 
зэрагъэщабэ мин 18.

Хозяйствэхэм дизель гъэ-
сыныпхъэрэ бензину яхури-
къунум хуэдиз нефтебазэм 
иIэщ.

ШЭРЭДЖ Дисэ.

рагъэубгъуным теухуа лэ-
жьы гъэхэр ирагъэкIуэкI.  
Абы ипкъ иткIэ, иджыблагъэ 
Азербайджаным къэкIуащ 
Тыркум и президентым и ад-
министрацэм зыхъумэжыны-
гъэ промышленностымкIэ и 
комитетым и унафэщI Гёргюн 
Халюк зи пашэ гуп.

ЗЭIУЩIЭМ щытепсэлъыхьащ 
къэралитIым яку дэлъ зэныб-
жьэгъугъэр гъэбыдэным, ап-
хуэдэу зыхъумэжыныгъэ про-
мыш ленностымрэ дзэ Iуэху-
хэм кIэ зэрызэдэлэжьэнум.

«Азербайджаным и зыхъу-
мэжыныгъэ промышленнос-
тым зегъэужьыным хуэу нэтIа 
Iуэху пыухыкIахэр дяпэкIэ ед-
гъэкIуэкIынущ. Абы и лъэны-
къуэкIэ Тыркум  зауэ-дзэ 
IуэхухэмкIэ и щытыкIэм арэзы 
дыкъещI», - жиIащ къэралым и 
унафэщI Алиев Ильхам.

Тыркум и лIыкIуэ Гёргюн Ха-
люк жиIащ къэралитIыр зэры-
зэдэлэжьэнум теухуа зэ-
гурыIуэныгъэм Iэ зэращIадзар 
икIи къыхигъэщащ  ар лъэны-
къуитIми я зыужьыныгъэм хуа-
ча лъэбакъуэу къызэрилъы тэр.

Мэлыжьыхьым и 4, 
махуэку

Интернетым и дунейпсо ма-
хуэщ

Компьютерыр зэтезыухуэм 
и дунейпсо махуэщ

1933 гъэм Къэбэрдей-Балъ-
къэрым и тхакIуэхэм я оргбюро 
къызэрагъэпэщащ.

1896 гъэм къалъхуащ адыгэ-
хэм я къекIуэкIыкIам  теухуа 
лэжьыгъэ куэд зиIа, тхыдэ 
щIэныгъэхэмкIэ доктор, про-
фессор Кокиев Георгий.

1949 гъэм къалъхуащ къэрал 
къулыкъущIэ, Абхъаз Рес-
публикэм и етIуанэ президенту 
щыта, АР-м и ЛIыхъужь Бэ-
гъэпщ Сергей.

1951 гъэм къалъхуащ уса кIуэ, 

Адыгэ Республикэм щэнхаб-
зэмкIэ щIыхь зиIэ и лэ жьакIуэ 
Емыжь МулиIэт.

1966 гъэм къалъхуащ фило-
софие щIэныгъэхэмкIэ док-
тор, профессор, УФ-м цIы ху-
хэм щIэныгъэ нэхъыщхьэ 
егъэ гъуэтынымкIэ и IэнатIэм 
щIыхь зиIэ и лэжьакIуэ 
 Къумыкъу  Iэуес.

1980 гъэм къалъхуащ ду-
нейм бэнэкIэ хуитымкIэ и чем-
пион Нартокъуэ Аслъэн.

Дунейм и щытыкIэнур
«pogoda.yandex.ru» сайтым 
зэритымкIэ, республикэм 
пшэр техьэ-текIыу щыщыты-
нущ. Хуабэр махуэм градус 11 
– 24-рэ, жэщым градуси 6 щы-
хъунущ. ЩIым и малъхъэдис 
щы тыкIэм балли 4-кIэ зихъуэ-
жынущ.

Мэлыжьыхьым и 5,
мэрем

Гъэсэныгъэм и дунейпсо 
махуэщ

1905 гъэм Курп Ищхъэрэ 
 къуажэм и мэкъумэшыщIэхэм 
зыкъаIэтащ.

1943 гъэм ВКП (б)-м и 
Къэбэрдей-Балъкъэр об-
комым и бюром унафэ къищ-
тащ Бахъсэн ГЭС-р зэфIэгъэу-
вэжыным теухуауэ.

1956 гъэм къалъхуащ бзэ-
щIэныгъэлI, филологие щIэ-
ныг ъэхэмкIэ доктор, профес-
сор, ЩIДАА-м и академик 
ПIаз Сергей.

Дунейм и щытыкIэнур
«pogoda.yandex.ru» сайтым 
зэ ритымкIэ, республикэм 
у фауэ щыщытынущ. Хуабэр 
махуэм градус 12 - 15, жэщым 
градуси 9  щыхъунущ. ЩIым и 
малъхъэдис щытыкIэм балли 
3-кIэ зихъуэжынущ.

ЦIыхум ЩIыр къезэвэкI 
 хъуащ. Урыс еджагъэшхуэ 
Циалковскэм дунейм щып-
сэу хэр зэгуэр нэгъуэщI пла-
нетэхэм Iэпхъуэну жи Iыгъар 
нэхъ нахуапIэ мэхъу, ар 
къыщысыну зэманыр иджы-
ри икъусыкъужкIэ жы жьэ 
пэтми. Хьэршыр къэ зы-
хутэхэм къа лъы хъуэ гъа-
щIэм къезэгъыну плане-
тэхэр. Апхуэдэхэр къа гъуэ-
тауэ хуагъэфащэ. Псом 
япэ уи зытращIыхьыр псы рщ: 
а ткIуаткIуэ телъы джэр къэт-
мэ, цIыхум а планетэм щи-
щIэн щыIэкъым, аращ 
икIэм-икIэжым хьэуам щIы-
уэпсым щыщу цIыхум фIэ-
кIыпIэншэу иIэн хуей 
 нэ гъуэщIхэми я  къежьа-           
пIэр. «Псыр псэхэлъхьэ ж щ», 
 жа Iэу ауэ сытми  къе  кIуэ-  
кIыркъым ижь-ижьы ж 
 лъандэрэ. Пэжу, дэ иджыкIэ 
зи гугъу тщIынур планетэ 
жы жьэхэркъым, атIэ абы 
ехьэлIауэ ди ЩIым щыщыIэ 
щыты кIэрщ. 

ДЫЗЭРЫЩЫГЪУАЗЭЩИ, 
ди планетэм и нэхъыбэр 
хыхэм щIагъэнащ, ауэ абыхэм 
яхэткъым цIыхум езым и 
щхьэ кIэ къигъэсэбэпыфыну-
хэр, нэгъуэщIу жыпIэмэ, зэ-
фэ фынур. А щхьэусыгъуэм 
къыхэкIыу иужьырейр кIуэ 
пэтми нэхъ къемэщIэкI мэхъу. 
Къапщтэмэ, Китайр щыщэ-
хуэн хуей  мэхъу Байкал гуэл 
абрагъуэм. Апхуэдэ щапхъэ-
хэри закъуэтIакъуэкъым. Ара-

КъытIэрыхьэ хъыбархэм къазэрыхэщымкIэ, Кав-
каз Ищхъэрэм и курортхэм къакIуэ цIыхухэм я бжы-
гъэм хэхъуэ зэпытщ. Псалъэм и хьэтыркIэ, зы-
гъэпсэхугъуэ махуищ зэкIэлъыкIуэу зыхэта гъатхэпэ 
мазэм и пэщIэдзэм Къэбэрдей-Балъкъэрым и 
 «Iуащхьэмахуэ» зыгъэпсэхупIэ-нэгузегъэужьыпIэм 
хьэщIэу къеблэгъащ нэгъабэ и апхуэдэ пIалъэм 
елъытауэ хуэдиплIкIэ (процент 25-кIэ) нэхъыбэ. Къэ-
рэшей–Шэрджэсым и «Архъыз» - и процент 13-кIэ, 
Шэшэн Республикэм и «Ведучи-м» проценти 9-кIэ нэ-
хъыбэ екIуэ лIащ.

«КАВКАЗ. РФ» и унафэщIым и къуэдзэ Топаев Рустам 
и псалъэхэм ятепщIыхьмэ, зыплъыхьакIуэхэр зыIэпешэ 
щIыпIэхэм я дахагъэм, нэгузыужьу мыбы зэманыр щы-
гъэкIуэн папщIэ зыхуеину псори къызэрыщызэрагъэпэ-
щам. Псалъэм и хьэтыркIэ, Iуащхьэмахуэ лъапэ иджы 
кIапсэрыкIуэ гъуэгухэр нэхъ жьыуэ къыщызэIуах хъуащ 
– абы лэжьэн щIедзэ пщэдджыжьым сыхьэти 7-рэ да-
къикъэ 45-м. «Ведучи» курортым хьэщIэхэм къащы-
поплъэ уэс зытракIутэ къежэхыпIэу къэралым щынэхъ 
кIыхь дыдэр. Мыбы сабийхэми нэгузыужьу икIи гу-
къинэжу зэманыр щагъакIуэ. 

Иджы щымыIэж СССР-м и 
зыужьыныгъэм гъуэгу на ш э-
къашэ куэд хэлъащ. Абы хэм 
ящыщщ щIыщIэр къы зэ ра-
гъэIурыщIар. Абы къикIыр 
иджы куэдым къагу рыIуэ ну-
къым, ауэ а зэ  маным «щIы-
щIэ» псалъэм щIалэгъуалэр 
къызэ щIиIэтэрт, жыджэрагъ 
инрэ тегушхуэныгъэрэ къа-
хилъхьэу.

КОМСОМОЛЫМ хэтхэмрэ 
студентхэмрэ Iэмал ягъуэтат я 
къару еплъыжыну, къэралым 
зиузэщIыным яхузэфIэкI халъ-
хьэну.

Зи гугъу тщIыр Совет Сою-
зым къуэкIыпIэ лъэныкъуэмкIэ 
гъавэ щIапIэ зэрыщигъэ хьэ-
зырырт. Ар ирихьэлIат къэ рал 
кIуэцIым щыIэ щы тыкIэ ткIийр 
тетыгъуэр зыIэ щIыхьа Хрущёв 
Никита щигъэщабэ лъэхъэ-
нэм. Совет Союзым зиу-            
жьырт. 

Псоми щIэдзапIэ яIэжщ. 
1953 гъэм гъатхэпэм и 6-м СС-
СР-м и Министрхэм я Советым 
и УнафэщIу ягъэуват КПСС-м 
и ЦК-м и Секретарь Маленьков 
Георгий. Ар занщIэу яужь ихьат 
цIыхухэм я псэукIэр егъэ фIэ-
кIуэным. ШыщхьэуIум и 8-м 
СССР-м и Совет Нэхъыщ хьэм 
и сессием къыщыщыпсалъэм 
партым мэкъумэшыщIэхэм 
ятеу хуауэ иригъэкIуэкI лэжьы-
гъэр къагъэщэбэным хуэгъэза 
программэ утыку кърихьат. 
Абы къыщыгъэлъэгъуат ерыс-
къыпхъэ налогхэмкIэ къатехуа 
щIыхуэхэр хуагъэ гъуныр, езы 
налогыр хуэдитIкIэ ягъэмэ-
щIэныр, къуажэ дэсхэм я ха-
дэхэм хуэдитхукIэ зэрагъэуб-
гъуныр, гуэдзымрэ хьэпцIий-
мрэ къэралым зэ рищэху уа-
сэхэр хуэдищкIэ къа Iэтыныр. 
Апхуэдэ зэ хъуэкIыныгъэхэм я 
фIыгъэкIэ мэкъумэш IэнатIэм 
псынщIэ дыдэу зиужьу хуе-
жьат. Арщ хьэкIэ а псори лъэ-
ныкъуэ ирагъэзыжащ 1953 
гъэм фокIадэм и 7-м Хрущёв 
Никитэ КПСС-м и ЦК-м и Се-
кретарь нэхъыщхьэу хахри. 
Куэдым ягугъат а къулыкъур 
Ма леньков лъысыну, арщхьэ-
кIэ, ди жагъуэ зэрыхъущи, Хру-
щёв текIуащ. Мис абдеж псори 
зэIыхьэу хуежьащ. Теты гъуэр 
зылъысам и жэрдэмкIэ 1954 
гъэм и гъатхэпэм къащтащ 
«къэ ралым гъавэу къыщ ра-
хьэ лIэм дяпэкIи хэгъэхъуэным 
икIи щIы щIэ хэм рэ къамыгъэ-
сэ бэпу кIэрыу тIыпщ ящIа щIы-
хэм рэ къагъэIурыщIэным и 
IуэхукIэ» унафэ. АпхуэдэщIхэм 
ха гъэ хьат Къэзахъстаным и 
мы закъуэу, Поволжьеми, 
Къухьэ пIэ Сыбырми, Къуэ кIы-
пIэ Жы жьэми щыIэхэр. Арати, 
1954 гъэм и гъатхэпэм Моск ва 
икIри ежьащ ныбжьы щIэхэр 
зэрыс япэ мафIэгур. 

Зэрытлъагъущи, мурад нэ-
хъыщхьэр зыхуэгъэзар бэва-
гъыр къэIэтыныртэкъым, атIэ 
гъавэ щIапIэхэм къахэгъэ-
хъуэнырт. Ар нэхъ тыншт хьэ-
сэхэр зэрызэрахьэ технологие-
щIэхэм хуэкIуэным нэхъхрэ. 
ЩIыщIэхэр къагъэIу ры щIэ-
ным къаруушхуэ хузэщIагъэу-

ООН-м и Ассамблея Нэхъыщхьэм и жэрдэмкIэ 
илъэс къэс гъатхэпэм и 20-м ягъэлъапIэ Насыпым и 
дунейпсо махуэр. Абы ирихьэлIэуи ягъэув Лъэпкъ 
Зэгуэтхэм я Зэгухьэныгъэм хэт къэрали 143-м ящыщу 
нэхъ на сы пыфIэр, апхуэдэу псэукIэр щызэпэщ 
къэралхэу абы къы кIэ лъы кIуэхэр. Мы гъэм иджы 
зэкIэлъыкIуэу ебланэрэ бжьыпэр иубыдащ Финлян-
дием. Даниер етIуа нэщ. Нэхъапэм ещанэу щыта Шве-
циер зынэкIэ иригъэкIуэтэхри, абы и пIэр иубыдащ 
Исландием. Зауэ езыгъэкIуэкI Израилыр етхуанэщ.

УРЫСЕЙМ а зэпеуэм щиубыдащ 72-нэ увыпIэр. Ар 
ехъу лIэныгъэщ, илъэсищ и пэкIэ 76-нэ увыпIэм ды-
зэрыщытам тепщIыхьмэ. 

Я псэукIэр щызэрагъапщэкIэ, IэщIагъэлIхэм къа-
лъытэ къэралхэм я ВВП-р зыхуэдизыр, лэжьапIэнша-
гъэ, инфляцэ, мылъку зэлъэфэлIэн я лъэныкъуэкIэ я 
Iуэху зыIутым и мызакъуэу, цIыхухэм я гъащIэм и кIыхьа-
гъыр, псэуныгъэкIэ ягъуэт дэIэпыкъуныгъэр, хуитыны-
гъэхэмкIэ яIэ Iэмалхэр, нэгъуэщIхэри. Мыбдежым 
мыхьэнэшхуэ щызиIэр экономикэм зэрызиужь псын-
щIагъэркъым, атIэ абы и щы тыкIэрщ. А щхьэусыгъуэм 
къыхэкIыу Китайм илъэс къэс къыхуагъэфащэр курыт 
увыпIэхэрщ. Мыпхуэдэ зэпеуэри щытщ насыпым и пща-
лъэр зэрызэхагъувэу. Ауэ насыпымрэ ищхьэкIэ зи гугъу 
тщIахэмрэ зэтехуэрэ? А упщIэм и жэуапу жыIэн хуейщ 
финхэм езыхэм насыпыфIэу зыкъызэрамылъытэжыр. 
Псалъэм и хьэтыркIэ, и пэ ита илъэсхэми хуэдэу, Фин-
ляндиер зыызыукIыж цIыхухэм я бжыгъэмкIэ «пэрыт» 
къэралипщIым яхохьэ, Литвам, Къэзахъстаным, нэ-
гъуэщIхэм ябгъурыту. Аращи, насыпыр мылъкум елъы-
такъым. Мыри гъэщIэгъуэнщ: цIыхухэр хуабжьу щыкъу-
лейсыз азие, африкэ къэралхэм «насыпым и табли-
цэм» увы пIэ мыIейхэр щаIыгъщ. Мылъку ябгъэдэмылъ-
ми, ягухэр зэ Iухауэ къыщIэкIынущ. Бразилием и щIыпIэ 
пхыдза дыдэхэм ящыщ зым къызэрыщагъуэтрэ куэд 
мыщIа пиатхэм я деж щыIэ еджагъэшхуэ зыбжанэм 
яфIэщу жаIэ абыхэм нэхърэ нэхъ насыпыфIэ дунейм 
темыту. Мывэ лIэщIыгъуэм къызэрыхэкIа щымыIэми, 
ахэр ди деж щамыда коммунизм псэукIэм быдэу тетщ: 
махуэ къэс дэтхэнэми ишхыну зри къунур ират, зэфIи-
гъэкIа лэжьыгъэм зыкIи темыщIыхьауэ. Лъэпкъым щы-
зекIуэркъым фIыгъуи, зэхэгъэж гуэри, псалъэ тэрэ-
фарэ гуэрхэри къажьэдэкIыркъым, арыншами псори 
фIыуэ зэхущытщ. УщрихьэлIэнукъым нэщхъеи мы-
арэзыи. Уогупсыс: икIэм-икIэжым армырауэ пIэрэ езыр 
насыпым и пщалъэр?

Мыдрей дунеймкIэ къэдгъэзэжынщи, псэуныгъэкIэ 
япэ итхэм ящыщщ Италием, Испанием, Алыджым я 
цIыхухэр. 

Зэман-зэманкIэрэ насыпым и пщалъэм, абы зэрыб-
гъэ дыхьэ щIыкIэм зихъуэжурэ къекIуэкIащ. СССР-м и 
лъэхъэнэм хиубыдахэм къалъытэрт езыхэр егъэлеяуэ 
насы пыфIэу. Ар къызыхэкIри гурыIуэгъуэт: ди къэра-
лым щаухуэрт дунейпсо цIыхубэм и хъуэпсапIэ комму-
низмэр. Абы къыхэкIыу зыхэт гугъуехь псори мыгувэу 
кIуэдыжыну къащыхъурт. Совет Союзым и узэщIакIуэу 
щыта КПСС-м дыкъигъэгугъат: «Партым гушхуэныгъэ 
хэлъу жеIэ: совет цIыхухэм я иджырей щIэблэр комму-
низмэм щыпсэунущ!». Ди жагъуэ зэрыхъунщи, СССР-
ри ар зезыгъакIуэу щыта КПСС-ри кIуэдыжри, зи 
пщыхьэпIэфIыр и кIэм нэмысу къагъэуша жейбащ-
хъуэм хуэдэу дыкъэнащ. Сэ зи гугъу сщIыр, дауи, нэ-
хъыжьхэрщ. 

Езы насыпым дызэреплъми зихъуэжащ. Иджы ди 
цIыхухэм я гугъапIэхэр пшэм хэтыжкъым. Дэ дызыщIэ-
хъуэпсыр дызыхуей дгъуэтынырщ, ди бынхэр гукъе-
уэншэу псэунырщ. Ахэр къыдэхъулIэн папщIэ губзыгъэу 
дунейм дытетын хуейщ, щхьэх дымыщIэу. Зыми зыри 
къуитынукъым, псори къэблэжьыжын хуейщ.

Куэд щIакъым дуней псом ЩIым и ма-
хуэр зэрыщагъэлъапIэрэ. КIуэ пэтми хо-
хъуэ дунеяплъэ къэзыкIухьхэм я бжы-
гъэм. Дэтхэнэ зымкIи куэд и уасэщ зы-
щы мыгъуазэ хамэ щIыналъэхэм я ду-
неймрэ жылагъуэ гъащIэмрэ, мащIэу 
нэхъ мыхъуми, и нэкIэ зригъэлъагъу-
ныр. ЦIыхум нэхъыбэ къищIэху и зэхэ-
щIыкIым зеужь, щIымрэ псымрэ хуаIэ 
щытыкIэмрэ гулъытэмрэ йофIакIуэ, 
щIыуэпсым нэхъ пэгъунэгъу мэхъу. 

ДУНЕЙ ПСОМ и плIанэпэ нэхъ дахэхэм 
ящыщ Мальдивы хытIыгухэм я цIэр ди 
цIыхухэм ящIэ зэрыхъурэ куэд щIакъым - 
ахэр дунейпсо мыхьэнэ зиIэ зыгъэпсэхупIэ 
зэрыхъурэщ. Иджы ахэр нобэ дэтхэнэми и 
нэгу къызэрыщIигъэхьэр таурыхъым и 
лъа хэ гуэрущ, ихъуреягъым хы толъкъун 
щхъуантIэхэм зыщагъазэрэ, IэгупIэ фIэкIа 
мыхъуу а хышхуэ куэщIым ипхъа щIына-
лъэ цIыкIу-цIыкIухэм пальмэ жыгышхуэхэр 
къыщещхьэукъуэхыу… Кавказым уикIыу 
Мальдивхэм зыгъэпсэхуакIуэ укIуэнри 
 нэгу къыщIэгъэхьэгъуей хуэдэщ, Гаваи хы-
тIыгухэм ещхьыркъабзэу. Апхуэдэу щIы-
щытыр, дауи, ахэр ямылейуэ зэрытпэ-
жыжьэрщ - Москва уикIыу абы улъэтэным 
сыхьэти 9-м щIигъу гъуэгуанэ дэлъщ. Ар 
жытIэ щхьэкIи, Урысейм и КъухьэпIэм 
къыщыщIэдзауэ КъуэкIыпIэм унэсыным 
нэхъыбэж дэлъщ… 

Кавказым и щIыуэпсым и къулеягъыр 
зыхуэбгъэдэн щыIэкъым, ауэ тропик щIы-
налъэхэми езыхэм я дахагъэ яIэжщ, ди 
нэр зэсэжахэм зыкIи емыщхьу. Блэ 
щхъухьп сыхьзехьэхэр, техьэгъуэ узыр 
зезыхьэ аргъуейхэр здэщымыIэ, акулэхэр 
башкIэ щрахужьэж зы плIанэпэ щIы хъу-
рейм (мылылъэ Арктикэмрэ Антарктикэм-
рэ хэмыту) ущрихьэлIэнукъым Мальдив-
хэм фIэкIа. Аращ абы «жэнэт щIы налъэ»-
кIэ щIеджэри. А хытIыгухэр адрейхэм 
 къазэрыщхьэщыкIыр абы и закъуэкъым - 
щIымрэ хымрэ я лъагагъыр зэрызэщ-
хьэщыкI щыIэкъым. Индие хышхуэм и зэ 
къэукъубеигъуэм ирилъэсыкIыфынущ а -
хэр, ауэ апхуэдэу къэхъуркъым. Къапщ-
тэмэ, 2004 гъэм а хышхуэм метрибгъукIэ 
зыкъыщызыIэта толъкъунхэм (Мальдив-
хэр абы и пщэжкIэ щыIэщ) цIыху мелуа-

нищым я гъащIэр ихьащ. Абы щыщу Ма-
льдивхэм метри 4 зи лъагагъ фIэкIа нэ-
мысыну щIыи, хытIыгум и щIыпIэ нэхъ 
 лъагэ дыдэр хым къызэрытеIэтыкIар зэры-
хъур метрэрэ ныкъуэрэщ - хытIыгу мини-
тIым нэсым щыщу къэнэнкIэ хъунури 9 
 къудейрщ, ар зи нэкIэ зылъэгъуа щIэны-
гъэлIхэмрэ журналистхэмрэ я тхыгъэхэм 
къызэрыхагъэщамкIэ. ГъэщIэгъуэнщ 
мып хуэдэ бжыгъэхэри: а щIыпIэхэм цIы-
хуищэ нэхъыбэ щыхэкIуэдауэ ящIэжыр-
къым.

Ар щIэтаурыхъ щIыналъэм и зы щап-
хъэщ мыр - хышхуэм хэсщ НаполеонкIэ 
зэджэ бдзэжьей абрагъуэ, нэгъуэщI 
зыщIыпIи ущримыхьэлIэу. Абы и кIыхьа-
гъыр метритI мэхъу, и хьэлъагъыр кило-
грамм 200-м нос, шылъэгухэм я нэхъ 
иным и фэ быдэр щыкъуейуэ зэпкъре-
гъэщэщ, пэщ щымыхъуу, ирегъэлъэтэх 
псыщIагъ псэущхьэ щхъухьзехьэхэри. Ауэ, 
зэрыжаIэнур къахуэмыщIэу, цIыхумкIэ 
фIыщ, уеблэмэ псы щIагъым щес псы-
щIагъ рыкIуэхэр (аквалангистхэр) фIэ-
фIыпсу зытрегъэлъэщIыхь, иратыр ешх, 
сурэт щытрахри и жагъуэкъым.

«Мальдивхэм щыпсэухэр псори ап хуэ-
дэщ - я теплъэкIэ шынагъуэщ, я гур 
пцIанэш», - аращ абыхэм хужаIэр езы щIы-
налъэм щыпсэухэми, абы зыгъэпсэхуа-
кIуэ кIуэхэми. ФIэщщIыгъуейуэ, акулэ нэ-
гъунэ щыIэсэщ а щIыпIэ телъыджэм. Ахэр 
куэду хым хэсщ. Адрейхэм хуэдэу инкъым, 
ауэ я цIыкIущхьи, акулэр акулэщ, цIыхум 
зэрыпэлъэщынур гурыIуэгъуэу. Башыр 
хуа гъэдэлъэн нэхъ хэмылъу, абыхэм 
занщIэу зэрыIуагъэзыкIыжыр пэж дыдэщ.

Мальдивы хытIыгум щыпсэухэр му-
слъымэнщ. Апхуэдиз туристым я кIуапIэ 
щIыпIэм ирахьэу ядэркъым кхъуэлыр, 
фадэр, езыхэр зэмыса узыфэ яхуэзыхьын-
кIэ хъуну джэдухэр, хьэхэр, попугайхэр. 
Республикэ цIыкIум и цIыхур зэрыпсэур ту-
ризмэм къыпыкIыр зэрыарар къагуро-
Iуэри, курортхэм я гъунапкъэр гъэбел-
джылауэ щытщ, я щIыфэр щIэмыхъумауэ 
къакIухьынуми щыхуиту.

ЩIы хъурейм щIыпIэ телъыджэхэр щы-
мащIэкъым, абыхэм ятеухуауэ сыт хуэдиз 
къатщIэми зэи лей мыхъуну.

Елэжьар ЛЪОСТЭН Музэщ. 

«Россельхозбанк»-м къыхилъхьауэ 
илъэс зыбжанэ хъуауэ къэралым що-
лажьэ мэкъумэшым пыщIа хьэрычэт  
Iуэхугъуэхэм щыхурагъаджэ, дерсхэр 
щат «Фермерым и еджапIэр». 2020 гъэм 
щегъэжьауэ абы къэралым и щIыналъэ 
58-м IэнатIэм щыхуигъэхьэзыращ мэ къу-
мэшыщIэу мини 5,5-м щIигъу.

2024 ГЪЭМ Къэбэрдей-Балъкъэрыр а 
программэм япэу хагъэхьащ икIи мэлы-
жьыхьым и кIэхэм щегъэжьауэ абы лэжьэн 
щыщIидзэнущ Къэбэрдей-Балъкъэр къэ-
рал мэкъумэш академием. «Ферме рым и 
еджапIэм» щIэтIысхьэнухэм папщIэ къы-
зэрыхах зэхьэзэхуэхэр ирагъэкIуэкIынущ. 
Абы хэтыну жэрдэм зыщIхэр мэкъумэш, 
фермер IуэхущIапIэхэм я унафэщIхэу, лэ-
жьакIуэхэу, е уней IуэхущIапIэхэр яIэу 
щытын хуейщ, езыхэм республикэм зыщ-
рагъэтхауэ. Апхуэдэуи, щIэныгъэ ищхьэ, 
курыт зыбгъэдэлъхэри къыхыхьэ хъунущ а 
программэм. Абы щхьэкIэ, гъатхэпэм и 
 12-м нэхърэ нэхъ кIасэ мыхъуу, Урысеймэ-
къумэшбанкым и «Своё Фермерство» ин-
тернет платформэм, е мы пощтымкIэ 
fermer_school@mail.ru лъэIур хурагъэхьын 
хуейщ.

«Фермерым и еджапIэм» мы гъэм япэу 
къекIуэлIэну студентхэр жыг хадэ щIэ-
нымрэ шэ къэзыт Iэщ гъэхъунымрэ пы-        
щIа Iуэхугъуэхэм я щэхухэм хурагъэджэ-
нущ. 

Банкым и къудамэу Къэбэрдей-Балъ-
къэрым щыIэм и унафэщI Сокъур Алим 
зэрыжиIамкIэ, «Фермерхэм я еджапIэм» 
у щIэтIысхьэн щхьэкIэ пщIэ щIэптыну-
къым, икIи абы фIыуэ хэлъыр, мэкъумэш 
Iэ натIэм япэ лъэбакъуэхэр хэзычэну зи му-
радхэм къадэкIуэу, абы щылажьэхэми я 
щIэныгъэхэм хагъэхъуэну, щIэ куэд къа-
щIэну Iэмалхэр зэрагъуэтырщ. Еджэныр, 
мазищ пIалъэр, къауха нэужь, студентхэм 
я бизнес-планхэр пхагъэкIынурэ, иужькIэ 
къэралым и дэтхэнэ щIыналъэми къыща-
лъытэ дипломхэр псоми иратынущ. 

«Фермерым и еджапIэ» программэр 
къы хэзылъхьар «Россельхозбанк»-рщ 
икIи абы зэгъусэу толажьэ УФ-м Мэкъу-
мэш хозяйствэмкIэ и министерствэр, щIы-
пIэ министерствэхэр, университетхэмрэ 
институтхэмрэ, хьэрычэтыщIэхэр, нэгъ-
уэщIхри, къэралым и АПК-м IэщIагъэлIхэр 
хуагъэхьэзырын папщIэ. 

ХЬЭЩЫКЪУЕЙ Олег.

Iуат. Техникэм и лIэужьыгъуэ 
псори абыхэм кIуэрт. IэнатIэр 
гугъуехьышхуэ пылъу зэфIэ-
зыгъэувэж къуажэдэсхэм зы ри 
ялъысыртэкъым е яIэры хьэр 
мащIэ дыдэт. Апхуэдэ Iуэху 
бгъэдыхьэкIэм мэкъу мэш Iэ-
натIэм и зыужьыныгъэр илъэс 
куэдкIэ зэтриIыгъащ. 

Ар зы щыуагъэт. АрщхьэкIэ 
Хрущёв Никитэ абыи къы-
щыувыIакъым. Мыгувэу абы 
нартыхур къилъытащ къэ-
ралыр мыгъуагъэ псоми къы-
хэзышыфыну къэкIыгъэу. 1954 
гъэм мэлы жьы хьым и 15-м 
КПСС-м и ЦК-мрэ СССР-м и 
Министрхэм я Советымрэ 
унафэ къащтащ  «СССР-м Со-
вхозхэмкIэ и министерствэм 
совхозхэм зе гъэу жьыным икIи 
абыхэм  къат хъерым хэгъэ-
хъуэным я IуэхукIэ». Абы къы-
щыгъэлъэгъуат: нартыху щIэ-
ным и мы хьэнэр совхозхэм я 
лэжьакIуэ куэдым зэрагъэлъа-
хъшэр Iуэхум зэран зэрыхуэ-
хъур. Абы къыхэкIыу нартыхуу 
ящIэр мащIэ дыдэщ, и бэвагъ-
ри лъахъшэщ. Нартыхуу ящIэм 
зрагъэубгъуну хуа гъэу ващ, ар 
къыщезэгъ Кубанымрэ Укра-
инэмрэ я мызакъуэу, сыт хуэдэ 
гъавэ къэкIыгъэхэри щIагъуэу 
къыщы мыхъу Заволжье Ку-
рытымрэ Ищхъэрэмрэ, Урал 
Ипщэм, Къэзахъстан Ищ-
хъэрэм.

ЩыкIэрагъасхьи щыIащ: 
къы хэ жаныкIыным хущIэкъу-
кIэ рэ языныкъуэ къулыкъу-
щIэхэм ар щыхрагъэсащ ауэ 
жыжьэуи къыщемызэгъ щIы-
пIэхэм. Абы и закъуэкъым: а 
къэкIыгъэр бэв щыхъуакъым 
къэралым и ипщэ щIыналъэхэ-
ми. ФIыуэ зиужьын папщIэ 
нартыхур псы куэд  хуейт, арщ-
хьэкIэ щIыналъэ хэм ар ири-
къуу яIэтэкъым.

ИкIэм-икIэжым псомкIи 
 къуан шэу Маленьков Георгий 
къыщIрагъэдзри, и къулы къум 
трагъэкIащ. Абы и пIэкIэ СС-
СР-м и Министрхэм я Советым 
и УнафэщIу ягъэуващ зэи зы-
щIыпIи нэхъапIэм къы щыхэ-
мыжаныкIа Булганин Николай. 
Илъэсищ дэкIри, Булганиным 
а къулыкъур  къигъэнэн хуей 
хъуащ, Iуэхум зыри зэрыхимы-
щIыкIым къы  хэкIыу. А к ъулы-

къур езы Хрущёв Никитэ зри-
тыжащ. Абы къигъэсэбэпащ и 
зэ фIэкIым зэрыхигъэ хъуар: 
лы уэ, гъэшу къэралым ира-
щэм хигъэхъуэным хущIэкъуу-
рэ, мыгувэу щIидзащ къуа жэ-
дэс хэм я Iэщыр за лы мыгъэ кIэ 
къытрихыу. Абы и «фIыгъэкIэ» 
1959 гъэм лым Iыхьэ щанэкIэ 
хэхъуащ, арщ хьэкIэ илъэситI 
дэкIри хэп щIыкIыу кIэрыхуащ. 
Апхуэдэу зэры хъунур къэплъа-
гъун щхьэ кIэ жыжьэрыплъэуи 
ущы тын хуей тэкъым. 

А илъэсхэм языныкъуэ щIы-
пIэхэм къуажэдэсхэм я хадэхэр 
щагъэмащIэу, уеблэ мэ къы-
щытрахыу щIадзащ. Влас тхэм 
жаIэрт хадэшхуэ зиIэхэр кол-
хозым фIыуэ хуэ мылэ жьэ фы-
ну. Колхозхэтхэм тралъхьэ на-
логхэри къаIэтащ. А псоми я 
Iэужьу къуа жэм мэкъумэш-
хэкIыу, Iэщхэ кIыу къитыр ехуэ-
хащ икIи 1962 гъэм лымрэ гъэ-
шымрэ зэращэ уасэхэр къа-
Iэтын  хуей хъуащ. 

Апхуэдизу ягъэву икIи къа-
рууш хуэ зрахьэлIа щIыщIэхэм 
я дежкIэ дгъэзэжынщи, абы-
хэм илъэс зытIущкIэ гъавэ 
 хъарзынэ къыщрахьэлIащ, ауэ  
зыщIакIутэну хъумапIэ хэр зэ-
рамыIэм и зэранкIэ зыкъом 
яфIэфащ. ИужькIэ Iуэхум зи-
хъуэжащ: зыхуей хуа мыгъэзэф 
хьэсэхэм гъавэу къыщытра-
хым кIэры хуащ . Ари нэгъуэщI-
хэри щхьэусыгъуэу, гъавэр 
лъа пIэ хъуащ. Нэхъыжьхэм до-
щIэж хьэжыгъэ путыр сом 
 12-кIэ ящэу зэрыщытар – ар а 
зэманым ахъшэшхуэт. 

Ерыскъыр къазэре мэщIэ-
кIым къыхэкIыу, 1962 гъэм 
гуэдзыр нэгъуэщI къэралхэм 
(нэхъыбэу Канадэм) къыща-
щэхуу хуежьащ, нэхъапэм къэ-
ралым и тхыдэм апхуэдэ зэи 
къыщымыхъуауэ. 

Хрущёв Никитэ иджыри 
 мыхъумыщIагъэ Iэджэ зэхи-
щIы хьыну къыщIэкIынт, ауэ  
 хунэсакъым: 1964 гъэм жэ-
пуэ гъуэм и 14-м ар и къулы-
къум трагъэкIащ. Абы и 
Iэужь хэр гъэ кIуэдыжыным 
илъэсхэр те к Iуэдащ, хэбгъэ-
зыхьмэ, ахэр яхуэмыгъэ кIуэ-
дыжурэ ипIэ иува  хэм езыхэ-
ми щы уагъэ щIэхэр яIэщIэ-
кIащ. 

щи, зэгъэзэхуэн хуейщ. 
Мардэхэр ягъэувакIэщ. 

Уры сейм ику иту зы унагъуэм 
зы жэщ-махуэм псы литри 
130-рэ хабзэкIэ къыщагъэ-
сэбэпыну хуитщ. Ар зыкъом-
кIэ нэхъыбэщ Европэм къы-
щекIуэкI литр 90-м нэхърэ 
икIи дызыгъэгушхуэщ. 

Литри 130-м щыщу 5-р уна-
гъуэм хурокъу ирифынуи, 
ирипщэфIэнуи, адрейм иро-
лъасэ, иротхьэщIэ, ирожьы-
щIэ, ирызагъэпскI.

Дэ, дауи, зи гугъу тщIыр къа-
лэдэсхэрщ, уеблэмэ абы хэм 
псыуэ ягъэкIуэщIыр къы зэ-
рапщ Iэмэпсымэхэр я псэу пIэ-
хэм щIагъэуващ икIи абы хэм 
къагъэлъагъуэм тету уасэр ят. 
Къуажэхэм мы Iуэхум нэ гъуэ щI 
бгъэдыхьэкIэ щы хуа Iэщ. 

ФIагъым и гугъу пщIымэ, зэ 
еплъыгъуэкIэ ар Iейкъым: ста-
тистикэм къызэритамкIэ, 
узын шагъэм къезэгъ псы 
ираф ди къэралым щыпсэу 
процент 88-м. Адрей процент 
12-р-щэ? Абыхэм яхэтщ зи 
Iуэхур мыщIагъуэ дыдэхэри. 
Къалмыкъым щыпсэухэм я 
проценти 7,5 –рэ (!) къудейрщ 
псы къабзэ ефэр. ЩытыкIэр 
тIэкIу щынэхъыфIщ Тывам - 
процент 37,8-рэ, Забайка-
льемрэ Бурятиемрэ – процент 

54-рэ, Вологдэ областым-про-
цент 62-рэ, Курган областым - 
процент 65-рэ.

Зэфэну псым и къабза-
гъымкIэ ди къэралым бжьы-
пэр зэуэ щаIыгъщ Москварэ 
Осетие Ищхъэрэмрэ. Абыхэм, 
ди гуапэ зэрыхъунщи, къа-
зэрыкIэрыху щыIэкъым дэ ди 
Къэбэрдей-Балъкъэрыр. Ди 
гъунэгъухэр абы и лъэны-
къуэкIэ ауэ жыжьэуи къытлъэ-
щIыхьэркъым.

ГъэщIэгъуэнщ, арщхьэкIэ 
псым и фIагъыр абы и куэда-
гъым зыкIи елъытакъым. Мис 
а Вологдэ областым инми 
цIыкIуми псыежэх мин 20, 

гуэл мини 5 хуэдиз щыIэщ. 
Зэрытлъагъущи, узэфэ хъуну 
псымрэ узэфэ мыхъунумрэ 
лIэужьыгъуэ зырызщ. Дауи, 
ар гулъытэншэу къэнакъым. 
Зыкъом щIауэ ди къэралым 
щытопсэлъыхь а лIэужьыгъуи-
тIым щхьэхуэу пщалъэхэр 
яхуэгъэувыным икIи а уасэхэр 
щхьэхуэ-щхьэхуэу ятыным.  

Хъарзынэщ, зэ еплъыгъуэ-
кIэ: псыр зэгъэзэхуэн хуейщ . 
АрщхьэкIэ сыт хуэдэ щIыкIэкIэ 
зэ рызэбгъэхъулIэфынур? Унэ-
хэм бжьамий щхьэхуэхэр щIа-

шэн хуей хъунущ зымкIэ нэхъ 
лъапIэ, адреймкIэ нэхъ пуд 
къижу. Зы щыдгъэгъуп щэн-
къым нэхъ пудми уефэ зэры-
хъунур. Те кIуэдэнум и гугъу 
тщIынкъыми, мыбдеж псори 
щызэ хэзэрыхьынущ. Арщ хьэ-
кIэ зи гугъу тщIы жэрдэмыр 
къы хэзылъхьахэр увыIэр-
къым. Абыхэм тегъэщIапIэ 
ящI УФ-м и нэхъ къалэшхуэхэ-
ми я проценти 10-м мы зэма-
ным псы къабзэ зэрамыгъуэ-
тыр. Щхьэу сыгъуэр къызэры-
гуэкIщ: щIыпIэ властхэм къо-
мэщIэкI ар гъэкъэбзэным 
тра гъэкIуэдэну ахъшэр. УщIэ-
мыупщIэнкIэ Iэмал иIэкъым: 
атIэ дэнэ къыздрахынур 
яукъуэ диину бжьамийхэм тра-
гъэкIуэдэну мылъкур? 

Аргуэру зы упщIэ: дэнэ езыр 
здэщыIэр а «пщалъэр»? Ди 
къэралым иджыри хабзэкIэ 
щагъэувакъым унагъуэм ири-
фыну псымрэ нэгъуэщI Iуэху-
хэм тригъэкIуэдэнумрэ я пща-
лъэр, нэгъуэщIу жыпIэмэ, я 
зэхуакур. Апхуэдэу щыIэщ нэ-
гъуэщI узымыблэкIыфыни: 
къэкIыгъэхэри цIыхум хуэдэ 
дыдэу хуейщ а ткIуаткIуэ ды-
дэм. Абыхэм «ирафынухэм» я 
пщалъэхэри ягъэувыну? 

Мис абыхэм егъэщIылIа 
Iуэхухэр ягъэтэрэзыныр нэ-
хъапэщ нэгъуэщI планетэхэм 
а ткIуаткIуэ телъыджэр къы-
щалъыхъуэным нэхърэ. 

МэкъумэшыщIэхэм
я еджапIэ къызэIуах

ЩIыуэпс

Тхыдэ

Теддзэ тхыгъэхэм къы щыхьа 
бжыгъэхэм, къыщаIэта Iуэхугъ-
уэхэм я пэжагъымкIэ ахэр зыт-

«Iуащхьэмахуэ» журна-
лым и къыкIэлъыкIуэ къы-
дэкIыгъуэр - 2024 гъэм и япэ 
номерыр - дунейм къы те-
хьащ. 

ЖУРНАЛЫМ и жьантIэр 
лъысащ адыгэ лъэпкъ усы-
гъэм и гъунэилъ ПащIэ Бэч-
мырзэ, ар къызэралъхурэ мы 
гъэм илъэси 170-рэ ири къуащ. 
УсакIуэм и гъащIэмрэ и гуа-
щIэмрэ нэсу зэпкърыха щы-
хъуа «Сатыр уахътыншэ» тхы-
гъэр и IэдакъэщIэкIщ ди 
 нэхъыжьыфI, публицист Iэ-
кIуэ лъакIуэ, зэдзэкIакIуэ 
Къэр  мокъуэ Хьэмид. Абы 
къыкIэлъокIуэ Бэчмырзэ и 
усыгъэхэр. 

УсакIуэ цIэрыIуэ Ацкъан 
 Руслан и гуащIэм теухуа 
«Адыгэ поэзием и зы лъага-
пIэ» тхыгъэр ейщ филологие 
щIэныгъэхэмкIэ доктор Гъут 
Iэдэм. Журналым и къыкIэ-
лъыкIуэ нэпэкIуэцIхэр хухэ-
хащ абы зи гугъу щыщIа 
 со нетхэм. Усыгъэр, Ацкъаным 
и творчествэр фIыуэ зы-
лъагъухэр къыдэкIыгъуэм зэ-
рыщыгуфIыкIынум шэч хэлъ-
къым, журналым и Iыхьэ ин 
абыхэм яхухэхащи. 

«Публицистикэ» рубрикэм 
щIэтщ тхакIуэ цIэрыIуэ, Но-
бель и саугъэтыр зыхуагъэ-
фэща Памукъ Орхьан и ныб-
жьыр илъэс 70 щрикъум 
 ирихьэлIэу «Адыгэ дуней» 
лъэпкъ фондым и къызэ-
гъэпэщакIуэ Табыщ Мурат 
 игъэхьэзыра тхыгъэр. Абы 
къыкIэлъокIуэ КъБР-м щIыхь 
зиIэ и журналист Мыз Ахьмэд 
«Усэм и къарур» и тхыгъэр. А 
IэдакъэщIэщIым я гугъу щы-
щIащ усакIуэ гъуэзэджэхэу 
Би цу Анатолэ, Иуан Бубэ, 
 Къармэ Iэсият, Мыкъуэжь 
Ана толэ сымэ я гуащIэм. 

Къэбэрдей-Балъкъэр, Къэ-
рэ шей-Шэрджэс республи-
кэхэм я цIыхубэ артист Мэ-
ремыкъуэ Хъусен теухуа тхы-
гъэм хухэхащ «Культурэ» Iы-
хьэр. Зи макъ гуакIуэр 
цIыху хэм гукъинэж ящы-
хъуауэ нобэр къыздэсым 
ящы мыгъупщэ уэрэджыIа -
кIуэ цIэрыIуэр къызэралъхурэ 
илъэс 75-рэ зэрырикъум пап-
щIэ Профсоюзхэм щэнхаб-
зэмкIэ я унэм нэгъабэ щра-
гъэкIуэкIа «Лъэпкъ уэрэдыр 
зи фэеплъ» пшыхьырщ тхы-
гъэм лъабжьэ хуэхъуар. Кон-
цертым и къызэгъэпэ щы кIэ-
ри, и егъэкIуэкIыкIэри щIэщы-
гъуэ дыдэ зэрыхъуам, Хъусен 
и къуэрылъхухэу Iэсхьэдрэ 
(пшыхьыр зи жэрдэмыр 
аращ) Анатолэрэ (макъ те-
лъы джэкIэ уэрэд щыжиIащ) 
абы зэрыхэтам, нэгъуэщI 
щхьэу сыгъуэхэми къыхэкIащ 
тхыгъэр журналым зэрыхуэз-
гъэхьэзырыжар. 

Журналыр зэхуещIыж пса-
лъэжьу зэхэлъ псалъэзэблэ-
дзым.  

ИСТЭПАН  Залинэ.

Абхъаз усыгъэр щабэу, 
гуапэу, гур иришажьэу щы-
Iуащ Налшык. Къэбэрдей-
Балъкъэр къэрал универ-
ситетым и Социально-гума-
нитар институтым къра-
гъэблэгъащ Абхъаз къэрал 
университетым абхъаз ли-
тературэмкIэ и егъэджакIуэ, 
усакIуэ ныбжьыщIэ Колбая 
Абзагу. ЗэIущIэм кърихьэ-
лIащ «Апсны» газетым и 
 редактор нэхъыщхьэ, Аб-
хъазым щыIэ адыгэ-абхъаз 
центрым и унафэщI Анкваб 
Ахрэ, «Горянка» газетым и 
редактор нэхъыщхьэ Къа-
ныкъуэ Заринэ, «Рицэ деж 
рифмэхэр» усыгъэ Iуэхум и 
унафэщI Сосналы Любовь, 
тхыдэ щIэныгъэхэмкIэ кан-
дидат Къул Мадинэ, фило-
логие щIэныгъэмкIэ доктор 
Чурей Дыжьын сымэ. 

УСЫГЪЭ пшыхьыр къызэ-
ригъэпэщащ адыгэ щэнхаб-
зэмкIэ ЦIыпIынэ Аслъэн и 
цIэр зезыхьэ центрым и уна-
фэщI, филологие щIэны-
гъэхэмкIэ кандидат Езауэ 
 Мадинэ. Абы жиIащ Iуэхум 
зыщыхуагъэхьэзырым аб-
хъаз усакIуэшхуэ Гулиа Дмит-
рий илъэси 150-рэ зэрыри-
къуар гулъытэншэ зэрамы-
щIар. ИкIи щIалэгъуалэр къе-
джащ урысыбзэкIэ зэдзэкIа 
абы и тхыгъэхэм. 

Къаныкъуэ Заринэ пшы-
хьым кърихьэлIахэм ядэгуэ-
шащ Калбая Абзагу респуб-
ликэм кърагъэблэгъэным 
щIэ дзапIэ хуэхъуа хъыба-
рымкIэ. «Рицэ деж риф мэ-
хэр» литературэ пшы хьыр 
 Абхъазым щекIуэкIыу, нэгъа-
бэ абхъазыбзэкIэ тхэ усакIуэ 
ныбжьыщIэхэм пхъэидзэкIэ 
яхэдэри, Абзагу къыхахащ ди 
деж кърагъэблэгъэну. 

Пшыхьыр зытраухуа уса-
кIуэр студентхэм яригъэ цIы-
хуащ, и тхъыгъэхэм тепсэ-
лъы хьащ Анкваб Ахрэ. 

Колбая Абзагу илъэси 9-м 
иту тхэн щIидзащ. И усыгъэм 
щIэхыу зиужьащ, газетхэмрэ 
журналхэмрэ къытехуэурэ 
къацIыхуащ. УсакIуэр Абхъа-
зым и тхакIуэхэм я зэгухьэ-
ныгъэм хэтщ. Абы къиухащ 
Абхъаз къэрал университе-
тым филологиемкIэ и къу-
дамэр. 2016 - 2018 гъэхэм 
Москва, Горький Максим и 
цIэр зезыхьэ институтым ли-
тературэ курсхэм щедэIуащ. 

Къэбэрдей-Балъкъэрым 
Ма фIэсым пэщIэтыным- 
кIэ и IуэхущIапIэм и юби-
лейщ. Ар къызэрызэра-
гъэпэщрэ нобэ илъэси 190-
рэ ирокъу. 

А МАХУЭМ, 1834 гъэм, Къэ-
бэрдей линием и уна фэщI, 
полковник Пирятинскэм къы-
дигъэкIащ Къэ бэрдеймрэ 
Балъ къэрымрэ я дзэ быда-
пIэхэм мафIэсым щы пэ  -
щIэтынымкIэ дэф тэ рыр - 
 «Открытое предписание» 
жы хуиIэр. Аращ лъабжьэ 
 хуэ хъуар иджырей Къэ-
бэрдей-Балъкъэрым и щIы-
налъэм мафIэс шына гъуэн-
шагъэр къыщызэгъэ пэ щы-
ным хуэунэтIа лэжьыгъэм. 

КъБР-м а IэнатIэми, и 
фIэщыгъэми мызэ-мытIэу 
зихъуэжащ. Нобэ а къалэныр 
ягъэзащIэ Урысей МЧС-м и 
Управленэ нэхъыщхьэу 
 КъБР-м щыIэмрэ Къэбэрдей-
Балъкъэр мафIэс-къегъэ-
лакIуэ IуэхущIапIэм и езанэ 
мафIэс-къегъэлакIуэ гупым 
я IэщIагъэлIхэм. 

2018 гъэм и бадзэуэгъуэм 
МафIэсым пэщIэт къэрал 
 къулыкъущIапIэр Къэбэрдей-
Балъкъэрым мафIэсым пэ-
щIэт-къегъэлакIуэ и IуэхущIа-
пIэ хъуащ. А илъэсым и ды-
гъэгъазэм къыщыщIэдзауэ 
абы и унафэщIщ Къардэн 
 Анзор. 

IуэхущIапIэм нобэ и къалэн 
нэхъыщхьэхэщ: мафIэс 
 шынагъуэншагъэм ехьэлIа 
 Iуэху хэр егъэкIуэкIыныр; ма-
фIэ сым зэрызыщыпхъумэну 
 Iэмалхэм цIыхухэр хуегъэ-
джэныр; къэ  лъы хъуэныгъэ-

Урысей Федерацэм и 
етIуанэ лигэм и Япэ гуп

Ещанэ джэгугъуэ 

Мэлыжьыхьым и 6
(щэбэт)

«Астрахань» (Астрахань) 
- «Дружба» (Мейкъуапэ)

«Ростов-2» (Дон Iус Ростов) 
- «Ангушт» (Нэзрэн)

«Динамо-Ставрополь» 
(Ставрополь) - «Легион» 

(Мэхъэчкъалэ)
«Кубань Холдинг» 

(Павловскэ) - «Нарт» 
(Черкесск)

«Севастополь» 
(Севастополь) - «Биолог-
Новокубанск» (Прогресс)
«Форте» (Таганрог) - «Ру-

бин» (Ялта)
Победа (Хасавюрт) - 
«Спартак-Налшык»

ЕплIанэ джэгугъуэ

Мэлыжьыхьым и 11
(махуэку)

«Динамо Ставрополь» - 
«Нарт»

Мэлыжьыхьым и 13
(щэбэт)

«Ангушт» - «Астрахань» 
«Строитель» - «Форте»

«Дружба» - «Кубань 
Холдинг» 

«Спартак-Налшык» 
- «Севастополь» 

«Рубин»- «Динамо-2» 
«Легион» - «Победа» 

Мэлыжьыхьым и 14
(тхьэмахуэ)

«Алания-2» - «Ростов-2»
  

Етхуанэ джэгугъуэ

Мэлыжьыхьым и 20
(щэбэт)

«Кубань Холдинг» - «Ан-
гушт»

«Астрахань» - «Алания-2»
«Динамо-Ставрополь» 

- «Дружба»
«Динамо-2» - «Строитель» 

«Биолог-Новокубанск» 
- «Спартак-Налшык»
«Ростов-2» - «Рубин»

«Севастополь» - «Легион»
«Победа» - «Нарт»

Налшык и «Ков рик» Ныб-
жьыщIэ  театрыр 2012 гъэм 
Нало Ге оргий къызэIуихащ. 
Абы и актёрхэрщ и лъабжьэр 
зыгъэтIы лъар. 

НЫБЖЬЫЩIЭ театрым 
япэу игъэлъэгъуащ Одинцовэ 
Иринэ и «Деревенька дурных 
привычек» пьесэм къытра-
щIыкIа спектаклыр. 2014 гъэм 
театрым къихьа грантымкIэ 
ягъэуващ нэмыцэ драматург 
Хубэ Ульрих и «У ковчега в 
 восемь» пьесэм къытращIы-
кIа спектаклыр. 

Лэжьэн зэрыщIидзэрэ, те-
атрым и Iуэху зэIумыбзхэм 
ящыщт езым и сценэ зэри-
мыIэжыр. Налшык паркым 
хэт къэфапIэ унэ 2022 гъэм 
зэрагъэпэщыжари, Ныбжьы-
щIэ театрым иратащ. Абы 
япэу щагъэлъэгъуар Толс той 
Алек сей и «Золотой клю -   
чик» таурыхъым къытращIы-
кIа спектаклырщ. А хэщIапIэ 
 да хэм хуэфэщэн лэжьыгъэ 

Тыркум и Анталье къалэм ще-
кIуэкIа «Тажышхуэр» дзюдомкIэ 
къэхьыным хуэунэтIа дунейпсо 
зэхьэзэхуэм Урысейм и командэ 
къыхэхам хэту дыщэ медаль 
 къихьащ Къэбэрдей-Балъкъэрым 
щыщ Блий Iэюб. Зэпеуэм хэтащ 
къэрал 93-м я бэнакIуэ цIы хухъурэ 
цIыхубзу 628-рэ, гуп 14-у гуэшауэ.

ДУНЕЙПСО, европей зэхьэзэ хуэ-
шхуэхэм мызэ-мытIэу къыщыхэжа-
ныкIа ди щIалэр иджырей зэ хьэ зэ-
хуэм и кIэух зэIущIэм нэсын папщIэ, 
плIэнейрэ утыкум къихьащ икIи и 
 IэзагъкIэ и хьэрхуэрэгъухэм фIыуэ 
ефIэкIыу ахэр къафIихьащ. Япэ-
щIыкIэ Блийм хигъэщIащ Парагвайм 
и дзюдоист Кабрал Амилкар. Абы 
иужькIэ ар хуэзащ 2020 гъэм Токио 
щекIуэкIа Олимп джэгухэм етIуанэ 
увыпIэр къыщызыхьа, иджырей зэIу-
щIэми бжьыпэр щиубыдыну зы-
хуагъэфэща, Тайваным щыщ Янг 
Юнг Вэй. Iэюб ари хигъэщIащ. 

АдэкIэ къыкIэлъыкIуащ япэреи-
тIым нэхърэ зызымыгъэнэхъ тIасхъэ 
тырку бэнакIуэ Илдиз Сэлихь. Ауэ 
абыи гугъэ лъэпкъ иримыту, зэIу -
щIэр ди щIалэм къихьащ. ЕплIанэу 
Блийм къыпэщIэтар Нидерландхэм  
я дзюдоист лъэщ, дунейпсо, евро-
пей зэхьэзэхуэхэм къыщыхэжаныкIа 
Яринг Эмилщ.

Зэхьэзэхуэм и кIэух зэIущIэм Блийр 
щыхуэзащ Франджым и ныпым 

Мэлыжьыхьым екIуэкIыну
зэIущIэхэр

Усыгъэр  зи  гум  щыпсэу

Усэ тхылъитI къыдигъэкIащ: 
2013 гъэм - «УафэхъуэпскI», 
2018 -м - «Дыгъэм и ныб-
жьэгъу». УсакIуэр ещанэ тхы-
лъым йолэжь. Абы и усэхэм 
яхэтщ макъамэ зыщIагъэува 
куэд, абхъаз уэрэджыIакIуэ 
цIэрыIуэхэм ягъэзащIэу. 

Ахрэ къыхигъэщащ Абзагу 
и усэхэр цIыхугум дыхьэу 
зэрыгъэпсар, щIалэ зэчии-
фIэр сытым тетхыхьми, ар уи 
нэгум къызэрыщIигъэувэ-
фыр, философие гупсысэр 
сатырхэм зэрыпхришыр. Абы 
и усэхэм къыхэщ лIыхъу -
жьым фIыуэ елъагъу и щIы-
налъэр, хэкур, къыщыхъуа 
жьэгур. 

- УсакIуэм и художественнэ 
дунейм философие гупсысэ 
телъыджэхэр хэтщ. Абы зэ-
пелъыт щIэдзапIэмрэ кIэу-
хымрэ, ар кIэлъоплъ и псэм и 
зыщIыкIэм, йогупсыс къы-
зыхуигъэщIам. Езым и гуп-
сысэр усэ сатыру къиIуа-
тэкIэрэ, Абзагу щIэджы кIа-
кIуэр куууэ ирегъэгупсыс 
 гъащIэм, абы и мыхьэнэм, - 
жиIащ Ахрэ. 

Университетым щеджэхэм 
щIэщыгъуэ ящыхъуащ аб-
хъаз усакIуэ ныбжьыщIэм и 
IэдакъэщIэкIхэр зытеухуар, 
усэным хуиIэ бгъэдыхьэкIэр. 
УсакIуэр абхъазыбзэкIэ и 
 IэдакъэщIэкIхэм къеджа 
нэужь, студентхэр щIэуп-
щIащ абы усэн къызэрыщIи-
дзам, литературэ институтым 
щигъэкIуа студент гъащIэм 
щIэщыгъуэу хэтахэм, тхэным 
къыхуэзыгъэуш Iуэхугъуэхэм, 
фIыуэ илъагъу усакIуэхэм. 

Хуиту тхэф зэрыхъуу усэ 
тхыным дихьэхащ Абзагу. И 

усэхэр зыкъомрэ ибзыщIауэ, 
класс нэхъыжьхэм щезыгъэ-
джа Анкваб Ахрэ гу къылъи-
тащ, и усэхэр Iихри газетым 
тригъэдзащ. Абы лъандэрэ 
усакIуэм и къалэмыр увыIа-
къым - жанщ, гуапэщ, узы-
гъэгупсысэщ. 

- Сэ махуэ къэс сыпэ-
рытIысхьэурэ усэ стхыркъым. 
Сопсэу, солажьэ, си Iуэху 
иужь ситщ, зытызогъэу, зы-
зогъэпсэху. Ауэ апщIондэхун-
кIи усыгъэр си гъусэщ. Усэ-
гъэр нэхъыбэу къыщизгъа-
хъуэр жыпIэмэ, щIыуэпсырщ, 
сыщалъхуа къуажэрщ, - ядэ-
гуэшащ Абзагу, ар зыгъэу-
сэхэм щIэупщIа студентхэм. 

ФIыуэ илъагъу абхъаз 
усакIуэхэм ящыщу къыхигъэ-
щащ Гулиа Дмитрий, Шин-
кубэ Бэгърат, Аджбу Таиф, 
Ласуриа Мушни, нэхъ щIа-
лэIуэхэу Габелиа Дмитрий, 
Читанавэ Айнарэ. Урыс уса-
кIуэшхуэхэу Ахматовэ Аннэ, 
Цветаевэ Маринэ, Маяков-
ский Владимир, Пастернак 
Борис сымэ ятхахэм къытри-
гъэзэжурэ йоджэ. Хамэ къэ-
рал усакIуэхэм ящыщу къы-
хигъэщхьэхукIащ Лоркэ Гар-
сиа, По Эдгар. 

ГъуазджэмкIэ Кавказ Ищ-
хъэрэ институтым щеджэ 
пшы науэхэу Iэпщэ Анзоррэ 
Къумыкъу Албэчрэ хьэщIэхэм 
папщIэ абхъаз пшыналъэхэм 
еуащ. КъБКъУ-м и студентхэр 
усакIуэм и IэдакъэщIэкIхэм 
урысыбзэкIэ зэдзэкIауэ къе-
джахэщ. 

ГУГЪУЭТ  Заремэ.
Сурэтхэр  Къарей  Элинэ 

трихащ.

Блий  Iэюб  дыщэ  медалыр  и  анэм  хуешэ

щIэту зыкъэзыгъэлъагъуэ, Токио 
щекIуэкIа Олимп джэгухэм ещанэ 
щыхъуа, Европэм и чемпион, куржы 
дзюдоист Мхеидзе Лукэ. Мыбдежым 
ди щIалэм и тренерхэр иригузавэрт 
иужь дыдэу ахэр Душанбе къалэм 
щыщызэхуэзам Франджым и лIы -
кIуэ бэнакIуэр Iэюб къытекIуауэ зэ-
рыщытам, нобэ ар зэран къыхуэхъун-
кIэ шынэхэу. 

Ауэ текIуэныгъэм щIэбэныну и му-
рад быдэу, зэщIэкъуауэ утыкум къи-
хьа адыгэ щIалэр зэIущIэм кIэ-
лъыплъахэм щалъэгъуам, къагу-
рыIуащ абы дыщэ медалыр зэры-
зыIэщIимыгъэкIынур. Апхуэдэуи 
къы щIэкIащ - Блийм и япэ текIуэ-
ныгъэшхуэр Тыркум къыщихьащ. 
Мыбы ипэкIэ «Тажышхуэр» къэ хьы-
ным хуэунэтIауэ Iэюб зыхэта зэ хьэ-

зэхуитIми домбеякъ медалым нэхъ-
рэ нэхъыщхьэ къыщыхуэхьа тэкъым, 
иджы - ар дыщэ ищIащ. 

Къыхэдгъэщынщи, ди щIалэм япэ 
увыпIэр щиубыда гупым ещанэ щы-
хъуахэщ абы къызэринэкIа Илдиз 
Сэлихьрэ Яринг Эмилрэ. 

«Дыщэ медалыр - ар сыт щыгъуи 
сызыхуэпабгъэщ икIи си хъуэпсапIэр 
нобэ зэрызэзгъэхъулIам сыщогу-
фIыкI. Мыбы ипэкIэ сызыхэта зэ-
хьэзэхуитIым къыщызгъэлъэгъуа -
хэм арэзы сыкъащIатэкъыми, абы 
тIэкIу срипIейтейрт. Ауэ псом нэхърэ 
нэхъыщхьэр схузэфIэкIыр къэзгъэ-
лъэгъуэн хуейуэ арати, къызэхъулIауэ 
согугъэ. Командэм хэт псоми я 
 гуащIэ хэлъщ нобэрей текIуэныгъэм - 
тренерхэм, дохутырхэм, адрей псо-
ми. Медалу къэсхь псори си анэм 
 изот, мы дыщэ медалри абы хуэсшэ-
нущ. 

Иджы екIуэкIа зэIущIэм утеп сэ-
лъыхьмэ, ныкъуэкъуэгъуу сиIахэр 
псори лъэщ защIэт, я IэзагъкIи, я 
зэфIэкIкIи шэч къытумыхьэну. Псом 
хуэмыдэу нэхъ гугъу сыдехьащ 
 Тайваным и бэнакIуэ Янгым. Япэм 
щыгъуэ абы сытекIуауэ щытати, ар, 
дауи, хущIэкъуащ илъ нобэ ищIэ-
жыну -  къехъулIакъым. Абы и 
бэнэкIэм  зригъэхъуэжат, ауэ ар, 
зэрыжаIэу, къэзубыдащ. Мхеидзе 
къыстекIуауэ щытат япэми, игугъа-
гъэнщ иджыри тыншу сыкъыхи-
гъэщIэну. Ауэ ап хуэдэу зэрегупсы-
сар абы зэран къыхуэхъуащ. Дзю -
дор шахматым хуэдэщ - лъэбакъуэ 
пчын япэ, фIыуэ угупсысэн хуейщ», 
- жиIащ Блийм.

ХЬЭЩЫКЪУЕЙ  Олег.

щIэту зыкъэзыгъэлъагъуэ, Токио Ауэ текIуэныгъэм щIэбэныну и му-

Тезыгъэгушхуэ хэщIапIэ

Журналым
фыкъыщеджэ

иджы мы IуэхущIапIэм що-
кIуэкI. 

Мы гъэр къызэрихьэрэ Ныб-

жьыщIэ театрым игъэлъэ-
гъуащ Шварц Евгений и 
 «Сказка о потерянном време-

ни», нарт IуэрыIуатэм щыщ 
«Сказки наших гор» лэжьы-
гъитIыр. Иджыпсту йолэжь 

Белов Сергейрэ Куваев Сер-
гейрэ зэдатха «Оранжевый 
ёжик» пьесэмрэ Арбузов 
Алексей и «Мой бедный Ма-
рат» пьесэмрэ къытращIыкIа 
спектаклхэм. Иужьрей лэ-
жьыгъэр ныбжьыщIэхэмрэ 
абыхэм я адэ-анэхэмрэ пап-
щIэ ТекIуэныгъэ Иным и ма-
хуэм ирихьэлIэу ягъэлъэгъуэ-
нущ. 

НыбжьыщIэ театрым и ху-
дожественнэ унафэщIыр Ка-
буловэ Зитэщ. Абы иджыпсту 
актёр 12 щолажьэ. 

- Зи ныбжьыр илъэси 6-м 
щыщIэдзауэ илъэс 11 хъухэрщ 
нэхъыбэу ди хьэщIэр. Ауэ, 
илъэсищ ныбжьым итхэм 
яхуэгъэзахэри унагъуэр зэ-
гъусэу зэплъ хъуну лэжьыгъэ-
хэри ди репертуарым хэтщ. 
Апхуэдэщ куэдым фIыуэ 
 ялъагъу «У ковчега в восемь» 
спектаклыр, - жеIэ Кабуловэ 
Зитэ. - Ди артистхэм щахуэ-
зэнум темыпыIэжу пэплъэ 
ныбжьыщIэхэри диIэщ. Хабзэ 
хъуауэ, спектакль нэужьхэм 
сабийхэмрэ я адэ-анэхэмрэ 
ди артистхэм яIуощIэ. 

ТЕКIУЖЬ Заретэ. 

Нэхъыжьхэм я лъагъуэм пащэ

къегъэлыныгъэ, нэгъуэщIу 
зэбгъэтIылъэкI мыхъуну лэ-
жьыгъэхэр егъэкIуэкIыныр; 
граждан зыхъумэжыныгъэм 
цIыхухэр хуэгъэхьэзырыныр. 

Экономикэ гугъуехьхэм 
щхьэ кIи къэмынэу, куэд зэ-
фIагъэкI IэнатIэм и мылъку-
техникэ лъабжьэр гъэбы-
дэнымрэ лэжьакIуэхэр я 
IэщIагъэм хуэгъэхьэзы ры-
ным рэ теухуауэ. КъБР-м и 
унафэщIхэм, Правитель ст-
вэм, Ухуэныгъэмрэ псэупIэ-
коммунальнэ хозяйствэмкIэ 
министерствэм я фIыгъэкIэ 
IэнатIэм къыIэрыхьащ я лэ-
жьыгъэм дэIэпыкъуэгъу къа-
щыхуэхъуну техникэхэр. Ап-
хуэдэуи щIэуэ зэрахъуэкI 
 мафIэсгъэункIыфIхэм я 
 щыгъынхэр, къагъэсэбэп 

Iэмэ псымэхэр. КъинэмыщIа-
уэ, Тэрч районым хыхьэ Но -
вэ-Хьэмидей къуажэм лэ-
жьэн щыщIидзащ мафIэс-
къегъэлакIуэ часть №12 Iэна-
тIэщIэм.

НобэкIэ республикэм ма-
фIэсым пэщIэт и IэнатIэр сыт 
и лъэныкъуэкIи зэпэщщ. 
«Къэ бэрдей-Балъкъэрым и 
ПСС» кIэзонэ IуэхущIапIэм и 
лэ жьакIуэхэм илъэс къэс 
ехъу лIэныгъэхэр зыIэра-
гъэхьэ. 

МафIэм нобэ пэщIэт лэ-
жьакIуэхэм пащэ илъэс пщIы 
бжыгъэ ипэкIэ зэтраухуа 
бгъэ дыхьэкIэм, нэхъы жьыфI-
хэм пхаша гъуэгум пщIэ 
 хуащIу тетщ. Псалъэм па-
пщIэ, IэнатIэм и ветеранхэу 
Абазэ Борис, Алексеенкэ 

 Вячеслав, Атабиев Кязим, 
Бардош Сергей, Бырхьэм 
 Адмир, БжэныкIэхэ Анато-
лэрэ Артуррэ, Гуэщокъуэ 
 Арсен, ГъукIэ Аслъэн, Колоев 
Руслан, Угъурлы Алик, Пор-
тянченкэ Геннадий, Рома-
новэ Галинэ, Табыхъу Заур, 
Тэтэркъан СулътIан, Хьэгъур 
Славэ, Черниковэ Еленэ, 
Шыбзыхъуэ Амир, Шим Ген-
надий, Шокъуий Аслъэнбий, 
Шунгаров Хъусейн сымэ, ма-
фIэсым пэщIэтыным илъэс 
30, нэхъыбэ щхьэузыхь хуэ-
зыщIахэр я гъуазэщ. Къы-
зэрымыкIуэ щытыкIэ зэхуэ-
мыдэхэм жылагъуэр щы-
хъумэнымкIэ я къалэнхэр 
щIыхь пылъу зэфIах мафIэс-
гъэункIыфI щIалэхэу Бейхэ 
Азэматрэ Муратрэ, БжыкI-
ший Ашэмэз, ГуэбэщIыкI Каз-
бек, Иуан Тимур, Нэужьокъуэ 
Анзор, Тохъутэмыщ Мухьэ-
мэд сымэ. 

Къэбэрдей-Балъкъэрым 
ма фIэсым пэщIэт-къегъэ ла-
кIуэ и къулыкъущIапIэм и 
пресс-IуэхущIапIэм и уна-
фэщI Сэбан Арсен къызэрыд-
жиIащи, республикэм щра-
гъэкIуэкI профилактикэ Iуэху-
хэм, я лэжьакIуэхэм яхэлъ 
ерыщагъымрэ къэмылэн-
джагъэмрэ я фIыгъэкIэ ма-
фIэсу къэхъум я бжыгъэри 
абыхэм цIыхуу хэкIуадэхэмрэ 
фэбжь хэзыххэмри хэп щIы-
кIыу нэхъ мащIэ хъуащ.

УЭРДОКЪУЭ Женя.

УхуэныгъэщIэхэм псэупIэ щызи-
Iэхэм лъэIукIэ зыфхудогъазэ, унэхэр 
зыхуей хуэзэу зэгъэпэщыжыным пэ-
кIуэ ахъшэр фхуатхын щыщIадза 
 пIалъэр блэвмыгъэкIын папщIэ, фи 
псэупIэм теухуа хъыбархэм фыкIэ-
лъыплъын щIэвдзэну.

КъБР-м и Закон №60-РЗ-м, 2023 
гъэм бадзэуэгъуэм и 18-м къыдэкIам, 
ипкъ иткIэ, къат куэду зэхэт унэхэм 

псэупIэ щызиIэхэу, «Къэбэрдей- 
Балъкъэр Республикэм унэхэр зы -
хуей хуэзэу зэгъэпэщыжынымкIэ и 
щIы налъэ программэм» хагъэхьахэм 
2024 гъэм щIышылэм и 1-м щегъэ-
жьауэ къалэну къахуоув зэгъэ пэ-
щыжыныгъэм пэкIуэ ахъшэр ятыну.

ФызыщIэупщIэн щыIэмэ, мы теле-
фонхэмкIэ фыпсалъэ хъунущ:

8-800-700-64-12, 42-56-29;

мы электроннэ пощтымкIэ: 
regoperator.07@mail.ru е мы хэщIа-
пIэмкIэ: Налшык къ., Горькэм и цIэр 
зезыхьэ уэрам, 17А

Апхуэдэу ЩIыналъэ операторым и 
лэжьыгъэм хилъхьэ зэхъуэкIыныгъэ 
псоми теухуа хъыбарыр къы фIэ-
рыхьэн папщIэ, ди телеграм-кана-
лым (https ://t.me/kapremont07) зы-
къыпыфщIэ.

Унэхэр  зыхуей  хуэзэу  зэгъэпэщыжынымкIэ  фондым  хъыбар  фегъащIэ


